
«Урысей» дунейпсо гъэлъэ-
гъуэныгъэ-форумым щекIуэкIащ 
Узыншагъэм и махуэ. Утыку 
 кърахьащ ди къэралым и хэ-
гъэгухэм узыншагъэр хъумэным-
кIэ IэнатIэм щаIэ зэфIэкIхэр, Iэ-
щIагъэлIхэр я щIэныгъэкIэ, лэ-
жьыгъэ и пIалъэкIэ щызэхъуэ-
жащ. Зэхыхьэр къызэIуахащ 
Уры сей Федерацэм узыншагъэр 
хъумэ нымкIэ и министр Мураш-
кэ  Михаил, ФедерацэмкIэ Сове-
тым и вице-спикер Святенкэ Ин-
нэ, УФ-м Промышленностымрэ 
сатумкIэ и министрым и къуэдзэ 
Приезжевэ Екатеринэ сымэ.

- ГЪЭЛЪЭГЪУЭНЫГЪЭМ и зы 
дэтхэнэ павильонми щокIуэкI 
 цIы хухэм ират медицинэ дэIэпы-
къуныгъэр зэрефIакIуэм, а унэ-
тIыныгъэм игъуэт зыужьыныгъэм  
дыхэзыгъэгъуазэ Iуэхухэр, - жиIащ 
Мурашкэ Михаил. - Абы къызэ-
щIеу быдэ амбулаторэ-поликлини-
кэ къу дамэм, сымаджэщхэм ще-
кIуэкI лэжьыгъэр, технологиефI-
хэр къагъэсэбэпкIэрэ ящIэ Iуэхут-
хьэбзэхэр. Апхуэдэу мы зэхыхьэм 
щагъэлъэгъуэнущ медицинэр ипэ-
кIэ зыгъэкIуэтэну гъэунэхуныгъэ-
хэр, къэхутэныгъэхэр.

Иджырей технологиехэр зи 
 лъаб жьэ медицинэм зыужьы ны-
гъэ хъарзынэхэр зэриIэр къыхи-
гъэщащ Святенкэ Иннэ.  

- «Урысей» гъэлъэгъуэныгъэм 
хэту Узыншагъэм и махуэр зэры-
ра гъэкIуэкIым мыхьэнэшхуэ иIэщ, 
- жиIащ абы. - ЦIыхухэм я узын-
шагъэр хъумэным къэралым гу-
лъытэшхуэ зэрыхуищIым  и щы-
хьэтщ «Демография», «Узынша-
гъэр хъумэн» лъэпкъ проектхэр.  
Абыхэм япкъ иткIэ, къэралым и 
щIыпIэ нэхъ пхыдза дыдэхэми 
 ме дицинэм и иджырей Iэмалы-
щIэхэр къагъэсэбэпкIэрэ цIыху-
хэм я узыншагъэр кърагъэп щы-
тэфынущ. Мы зэманым ирихьэ-
лIэу фIагъ лъагэ зиIэ техноло-
гиехэр и лъабжьэу операцэ 
мелуани 6-м щIигъу ирагъэкIуэ-
кIащ, медицинэм игъуэт зыу жьы-
ныгъэхэм я фIыгъэкIэ  апхуэдиз 
цIыхум я гъащIэр кърагъэлыфащ 
дохутырхэм. 

- Медицинэмрэ фармацевт Iэ-
натIэмрэ зэпыщIауэ къызэдогъуэ-
гурыкIуэ, - къыхигъэщащ Приез-
жевэ Екатеринэ. - Нобэ щIэны-
гъэм щыпэрытхэм ящыщщ фар-
мацевтикэр икIи псынщIэу зеужь. 
Абы теухуа псалъэмакъ гъэщIэ-
гъуэнхэр щызэхэтхынущ нобэрей 
зэхыхьэм, а унэтIыныгъэмкIэ Iэ-
щIагъэлIхэм, къэхутакIуэхэм Iэ-
мал яIэнущ я зэфIэкIхэр цIыхуш-
хуэм я пащхьэ ирахьэну.

КъБР-м и Iэтащхьэ КIуэ-
кIуэ Казбек и лэжьэгъухэр 
и гъусэу хэтащ ЩIалэ-
гъуалэм я махуэм ирихьэ-
лIэу ВДНХ-м щекIуэкIа 
«Урысей» гъэлъэгъуэны-
гъэм. 

УФ-м и Президент Путин 
Вла димир щIалэгъуалэм я 
Iуэхум гулъытэшхуэ хуещI, 
абы и зыужьыныгъэм къэ-
ралым и пщэдейрей ма-
хуэри зэрелъытар къыхи-
гъэщу. 

Къэбэрдей-Балъкъэрыр 
щIыналъэ ефIакIуэхэм хеу-
быдэ. Iуэхум щытеп сэ лъы-
х ьа сессие щхьэхуэм 
КIуэкIуэ Казбек къызэхуэ-
сахэр кIэщIу щигъэгъуэ-
защ а лъэныкъуэмкIэ рес-
публикэм къехъулIахэм, 
щIалэ гъуалэм папщIэ 
 инф раструк турэ зэры зэ ра-
гъэ пэща IэмалхэмкIэ ядэ-
гуэшащ, «Урысей щIа лэ-
гъуалэ» зэгухьэныгъэм и 
унафэщI Разуваевэ Ксение 
КъБР-м къызэрыдэIэпы-
къум папщIэ фIыщIэ хуи-
щIащ. А зэгухьэныгъэм зэ-
рыдэлажьэм и фIыгъэкIэ, 
«КъБР-м щIалэгъуалэ 
 политикэм зэрызыщиужь 
щIыкIэр» программэмкIэ 
рес  публикэм 2024 гъэм 
къы хуаутIыпщыну ахъшэр 
сом мелуан 300-м нэсащ. 
Ар республикэм и бюдже-
тым и закъуэкъым къы зы-
хэкIар, «ЩIыналъэр зейр 
щIалэгъуалэрщ» програм-
мэмкIэ къэрал мылъкум 
къыхагъэкIащ. 

- КъБР-м щIалэгъуалэ 
цент р хэр къыщызэрагъэ-
пэщ, а лэжьыгъэр иджыри 
зэпыуакъым, - яжриIащ 

КъБР-м и Правительствэм щекIуэкIащ 
республикэм щэнхабзэм щиIэ щытыкIэм, 
зэрызиужьым, къызыхуэтхэм щытеп-
сэлъыхьа зэIущIэ. ЩэнхабзэмкIэ минис-
терствэм илъэс кIуам илэжьахэри абы 
къыщызэщIакъуэжащ. ЗэIущIэм хэтащ ми-
нистрхэр, республикэм и щIыналъэ уна-
фэщIхэр, щэнхабзэм и лэжьакIуэхэр, жур-
налистхэр. 

ЗЭIУЩIЭР къыщызэIуихым Къэбэрдей-
Балъ къэрым и Правительствэм и УнафэщI 
Мусуков Алий жиIащ щэнхабзэм адрейхэм 
къадэхуар ирату илъэс куэдкIэ екIуэкIа пэт-
ми, зи IэщIагъэр фIыуэ зылъагъу, IэнатIэм 
гурэ псэкIэ бгъэдэт щэнхабзэ лэжьакIуэхэм я 
фIыгъэкIэ абы и мыхьэнэм зымащIэкIи 
зэрыхэмыщIар. Иужьрей илъэсхэм къэрал 
унафэщIхэр егугъуащ щэнхабзэм и пщIэр 
къэIэтыным. Къэралым къыщызэрагъэпэ-
щащ щэнхабзэм зиужьыным сэбэп хуэхъу 
Iуэхугъуэ куэд. 

- «Щэнхабзэ» лъэпкъ проектыр яубзыхуащ, 
абы мылъку хухах хъуащ, псэ щIэ къыхыхьэ-
жащ. Къэбэрдей-Балъкъэрыр шхьэхуэу къап-
щтэмэ, щэнхабзэм лъэ щу зыщиужьащ, - 
жиIащ Мусуковым. 

КъБР-м и Правительствэм и УнафэщIыр 
къытеувыIащ иужьрей илъэсхэм респуб-
ликэм щэнхабзэм щигъуэта гулъытэмрэ абы 
и фIыгъэкIэ зэрызиужьамрэ ехьэлIа бжыгъэ 
щхьэхуэхэм. Щэнхабзэ IуэхущIапIэу 122-рэ 
яухуащ е зыхуей хуагъэзащ. Республикэм и 
къалэхэмрэ къуажэхэмрэ къыщызэIуахащ 
щэнхабзэмкIэ унэу 18. Къэунэхуащ Щэнхабзэ 
зыужьыныгъэмкIэ центр. ЩэнхабзэмкIэ унэу 
77-рэ, гъуазджэмкIэ сабий школ 18, муници-
пальнэ библиотекэ 15 зэрахьэну хунэсащ. 
Зыхуей хуагъэзащ Лъэпкъ музейр, Гуащэхэм 
я театрыр, НыбжьыщIэхэм я театрыр. Къа-
гъэщIэрэщIэжащ Кулиев Къайсын и цIэр 
зезыхьэ Балъкъэр драмтеатрыр, Литера-
турэмкIэ музейр, Къып Мухьэмэд и цIэр 
зезыхьэу Къулъкъужын ГъуазджэхэмкIэ и са-
бий школыр. Музейхэр, театрхэр, библио-
текэхэр, ЩэнхабзэмкIэ центрхэр, гъуазджэм 
щыхуагъасэ школхэр техникэрэ иджырей 
IэмэпсымэхэмкIэ зэпэщ ящIащ. 

- Ауэ щыхъукIи, щэнхабзэр нэхъри ефIэ-
кIуэн папщIэ къэралым зыхуигъэувыжа 
 къалэнхэмрэ мурадхэмрэ далъэIэсыным 
иджыри зыкъом иIэщи, дыщхьэх хъуну-
къым. Ар ехьэлIащ, псалъэм папщIэ, щэн-
хабзэ щIэиныр хъумэнымрэ гъэбэ гъуэ-
нымрэ, республикэм лъэпкъ щэнхабзэм и 
пщIэр къы щыIэтыным, щэнхабзэм и сэбэп 
псэукIэмрэ экономикэмрэ егъэкIыным. 
Хуабжьу мыхьэнэшхуэ иIэщ къэралым, 
республикэм ис лъэпкъхэм я кум зэ-
гурыIуэныгъэ дэлъыным. Ар щэнхабзэм и 

лъабжьэр зыгъэбыдэ Iуэхугъуэщ. 
Мис абыхэм гъуэгу еттын папщIэ, щэнхаб-

зэмкIэ зэгухьэныгъэхэр зэпыщIауэ гъэлэ-
жьэным егугъун, щэнхабзэмкIэ IуэхущIапIэ-
хэм зи IэнатIэм псэкIэ пэрытыну лэ жьакIуэхэр 
къешэлIэн, ахэр улахуэкIэ нэсу къызэ-
гъэпэщын, щэнхабзэм и лэжьа кIуэ хэмрэ 
цIыхухэмрэ зэпыщIэн, Iэмал зэхуэ мы дэхэмкIэ 
гъунэгъу зэхуэщIын хуейщ, - жиIащ Мусуков 
Алий. 

Щэнхабзэм и щытыкIэр ефIэкIуэным, абы 
папщIэ зыхунэсахэмрэ мурадхэмрэ тепсэ-
лъыхьащ КъБР-м щэнхабзэмкIэ и министр 
Къумахуэ Мухьэдин. Ар къытеувыIащ рес-
публикэм федеральнэ проектхэр зэрыщагъэ-
защIэм, щэнхабзэм и IуэхущIапIэхэм я щы-
тыкIэм, н. къ.

Мы гъэм нагъэсын хуейуэ къапэщылъщ 
 Театрхэм я унэм, Псыхъурей, Iуащхьэмахуэ 
къуажэхэм къыщрагъэжьа щэнхабзэмкIэ 
унэхэм я ухуэныгъэхэр. Малкэ, Сэрмакъ, 
Октябрьс кое къуажэхэм зыхуей щыхуагъэ-
зэнущ щэнхабзэмкIэ  унэхэр. Республикэм  
гъуазджэмкIэ и школищ макъамэ Iэмэп сы-
мэхэмкIэ, техникэкIэ, зэреджэн тхылъкIэ 
къызэрагъэпэщын хуейщ. Къапэщылъ къа-
лэнхэм ящыщщ зауэлI 24-м я кхъащхьэр 
зыхуей хуагъэзэжыныр, мемориал пхъэбгъуу 
тху гъэувыныр. Дызэрыт илъэсым щэнхаб-
зэмкIэ къуажэ IуэхущIапIэ нэхъыфIу плIым, 
абыхэм я лэжьакIуэ нэхъ жану плIым къэрал 
дэIэпыкъуныгъэ иратынущ. ЩIэтыпхъэкIэ 
зыхуей хуагъэзэнущ модельнэ библиотекэ 
зыбжанэ. 

Къумахуэм къыхигъэщащ щэнхабзэм и 
 лэжьакIуэхэм я улахуэр хэгъэхъуэныр ми-
нистерствэм зригъэхъулIэну хуей Iуэху-
гъуэхэм зэращыщыр. 2023 гъэм щэнхабзэм  
и лэжьакIуэхэм ику иту къахьа улахуэр сом 
мин 31,4-рэ хъурт. 2030 гъэм ирихьэлIэу ар 
сом мин 70 862-м нагъэсыну я мурадщ. 2023 
гъэм щыIа лэжьапщIэм тепщIыхьмэ, ар про-
цент 225-рэ хъунущ. 

ЗэIущIэм хэтащ УФ-м и къэрал Думэм и 
 депутат Геккиев Заур. 

- ФIыщIэ фхузощI республикэм щэнхабзэр 
щефIэкIуэным гудзакъэ хуиIэу лажьэхэм. 
Пэжщ, щIэн хуейр мащIэкъым, лъэпощхьэ-
по ущыIумыщIэ щыIэу къыщIэкIынукъым. 
Ауэ иужьрей илъэсхэм республикэм щэнхаб-
зэр зэрыщефIэкIуари нэрылъагъущ. Проект 
щIэ щыгъуэхэм хэтщ, ирагъэкIуэкI Iуэху-
гъуэхэм мыхьэнэ яIэщ. Сэ арэзы сыкъищIащ 
министрым и къэпсэлъэныгъэм, - жиIащ 
абы. 

ЗэIущIэм хэтхэр зэчэнджэщащ зытеп сэ-
лъыхьым теухуауэ яIэ гупсысэхэмкIэ. Къи нэ-
мыщIауэ, министрым абыхэм я упщIэхэм 
жэуап яритащ.

 ГУГЪУЭТ Заремэ. 

къы зэхуэсахэм КIуэкIуэ 
Казбек. - Абыхэм ящыщу 
щыр Налшык, Нарткъалэ, 
Къэщкъэтау щолажьэ. Мы 
гъэм апхуэдэ дыдэхэр къы-
щызэIуахынущ Май, Шэ-
джэм, Тырныауз къалэхэм-
рэ Анзорей къуажэмрэ. 
Налшык дэт центрым гъуа-
зджэм епха арт-хэщIапIэ 
 хагъэхьэнущ. 

КIуэкIуэ Казбек къыхигъэ-

щащ щIалэгъуалэм ядэ лэ-
жьэну IэщIагъэлIхэр ягъэ-
хьэ зырыным мыхьэнэшхуэ 
зэрыратыр. Илъэс блэкIам 
и закъуэ щIэныгъэм щыха-
гъахъуэ курсхэм пхыкIащ 
цIыху 500-м нэс. «Iуэхум 
нэхъ убгъуауэ дыбгъэ ды-
хьащ, - жиIащ КIуэкIуэ Каз-
бек. - Абы хедгъэубыдащ 
егъэ джакIуэ-гъэсакIуэхэри, 
щIалэгъуалэм ядэ лажьэ-

хэри, тренерхэри, зыплъы-
хьакIуэхэр къезышэкI экс-
курсовод щIалэхэри, психо-
логхэри, щIалэгъуалэ 
 зэ гухьэныгъэхэм я лэ жьа-
кIуэхэри, художественнэ 
гупхэм я унафэщIхэри». 

Республикэм щIалэгъуа-
лэ IуэхукIэ щагъэзэщIа про-
ектхэр 100-м щIегъу, абы 
къызэщIиубыдащ цIыху 
13000-м щIигъу. «Сэ сыу-

нэтIакIуэщ», «ЛIыхъужьхэм 
я бынхэр» пэхуэщIэхэм я 
 фIыгъэкIэ, сабийхэм кIыхьу 
якIэлъыплъын хабзэм 
 хуокIуэ республикэр. «ЛIы-
хъужьхэм я бынхэр» проек-
тым щытепсэлъыхьым, 
 КъБР-м и Iэтащхьэм жи-
Iащ: «Мис, иджыблагъэ ди 
Президентым Урысейм 
пщIэ нэхъ щызиIэнухэр дзэ 
Iуэху хэхам хэтхэм я бын-
хэм къазэрыхэшыпхъэм и 
гугъу ищIащ. Дэри дызэлIа-
лIэр ардыдэрщ - дзэ Iуэху 
хэхам хэт ди зауэлIхэм я 
бынхэр мы Iуэхум къетшэ-
лIэну». 

ЩIалэгъуалэ туризмэми 
зеужь. Налшык гъэ псом 
щылажьэ щIалэгъуалэ ла-
герь къыщызэрагъэпэщыну 
я мурадщ. Мыбы ныбжьы-
щIэхэр щыхурагъэсэнущ 
зекIуэхэм зэрыхэтыну щIы-
кIэм. КъБР-м ЩIалэгъуа-
лэм я IуэхухэмкIэ и минис-
терствэм «ЩIыналъэр зейр 
щIалэгъуалэрщ» програм-
мэм щIэрыщIэу хыхьэн хуэ-
дэу, дэфтэрхэр егъэ хьэзыр. 

Зи гугъу тщIы зэ хуэ сыш-
хуэм хэтащ Къэбэрдей -
Балъкъэрым икIа лIы кIуэ-
хэр, КъБР-м ЩIалэгъуа лэм 
я IуэхухэмкIэ и министер-
ствэм и лэжьакIуэхэр, «Пэ-
рытхэм я зэщIэхъееныгъэ» 
зэгухьэныгъэм, щIалэгъуа-
лэ центрхэмрэ республикэм 
и жылагъуэ IуэхущIапIэ-
хэмрэ щыщхэр. 

Ди къэралым иригъэкIуэкI дзэ Iуэху хэ-
хам хэкIуэда щIалэхэм я адэ-анэхэмрэ 
Iыхьлыхэмрэ яхуэзащ КъБР-м и Iэтащхьэ 
КIуэкIуэ Казбек. 

«ПСАЛЪЭ пхурикъунукъым дзэ къулыкъу 
ягъэзащIэу хэкIуэда зауэлIхэр къэзылъхуа-
хэмрэ я унагъуэмрэ яхуэфащэ фIыщIэр 
 кърипIуэтэну. Апхуэдэ гузэвэгъуэ къызылъы-
са псоми си щхьэр яхузогъэщхъ. Дэри ядыдо-
гуэш абыхэм къатепсыха гуауэр икIи зэи дигу 
ихунукъым ди лIыхъужьхэм я цIэхэр. 

Дзэ Iуэху хэхам зэрыщIидзэрэ УФ-м и Пре-
зидент Путин Владимир къытхуигъэува 
 къалэнхэм я нэхъыщхьэр зауэлIхэм я уна-
гъуэхэм ядэIэпыкъунырщ. Абы теухуа фе-
деральнэ унафэхэр щыIэщ, щIыналъэ, щIы-
пIэ къалэнхэри дубзыхуащ. 

Ди республикэм федеральнэ дэIэпыкъуны-
гъэм къыдэкIуэу, щIыналъэми ахъшэ хухех а 
Iуэхум, апхуэдэуи «Хэкум и хъумакIуэхэр» 
фондри зыхуей хуэзэу мэлажьэ. СВО-м 
щыIэхэмрэ абыхэм я унагъуэхэмрэ къабгъэ-
дэкIыу лъэIу мин 42-рэ къыхуагъэхьащ фон-
дым лэжьэн зэрыщIидзэрэ. Абыхэм я нэ-
хъыбэр псэукIэм пыщIа гугъуехьхэм ехьэ-
лIащ, юрист, психологие, медицинэ дэIэ-

пыкъуныгъэ хуэныкъуэхэри щыIэщ. Iэмал 
зэриIэкIэ, а псори зэрыхуащIэнум иужь итщ, 
хуэныкъуэхэм санаторэхэм я узыншагъэр 
щызэфIагъэувэж, еджэну жэрдэм зиIэхэр, 
еджапIэхэм щIэгъэтIысхьэнымкIэ, лэжьэну 
хуейхэм IэнатIэ къахуэгъуэтынымкIэ сэбэп 
мэхъу. 

Апхуэдэуи ди республикэм щагъэзащIэ 
 «ЛIыхъужьхэм я бынхэр» пэхуэщIэр. Абы и 
фIыгъэкIэ дзэ Iуэху хэхам щыIэ щIалэхэм я 
бынхэр зыхуэныкъуэхэмкIэ къызыдогъэпэщ. 
СВО-м хэтхэм я бынхэм сабий гъэсапIэхэм 
пщIэ иратыркъым, школакIуэхэр шхын 
 хуабэкIэ пщIэншэу ягъашхэ. ЦIыкIухэр жы-
джэру хэтщ жылагъуэ, спорт, творческэ          
Iуэ хухэм», - щетх КIуэкIуэ Казбек телеграм-ка-
налым. 

КъБР-м и Iэтащхьэм къызэхуэсахэм яж ри-
Iащ мы Iуэхум теухуауэ щIыналъэ IуэхущIа-
пIэхэм ялэжьхэр, унагъуэхэм, зауэлIхэм зэ-
ры зыщIагъакъуэр икIи щIэупщIащ хэт сыт 
хуэдэ гуныкъуэгъуэ иIэми, тепсэлъыхьащ 
«Хэкум и хъумакIуэхэр» фондым ищIэхэм 
къыхагъэхъуэн хуей къалэнхэм. 

Iэтащхьэм фIыщIэ яхуищIащ къыхуеблэгъа-
хэм икIи жиIащ къыхалъхьа Iуэхухэр дяпэ-       
кIэ лэжьыгъэм къызэрыщагъэсэбэпынур. 

ЩIалэгъуалэрщ ди пщэдейр

УФ-м узыншагъэр хъумэнымкIэ 
и министр Мурашкэ Михаилрэ 
 ФедерацэмкIэ Советым и вице-
спикер Святенкэ Иннэрэ зэхы- 
хьэм хэта хэгъэгу псоми я плIа-
нэпэм щыIащ икIи абыхэм узын-
шагъэр хъумэнымкIэ я IэнатIэхэм 
щызыIэрагъэхьа ехъулIэныгъэхэр, 
адэкIэ абы зегъэужьынымкIэ я 
 мурадхэр наIуэ къыщащI гъэлъэ-
гъуэныгъэхэм зыщагъэ гъуэзащ.

«Урысей» дунейпсо гъэлъэ-
гъуэныгъэ-форумым щекIуэкIа 
Узыншагъэм и махуэм хэтащ ди 
къэралым и щIыналъэщIэхэри. 
Апхуэдэу Запорожье областым и 
плIанэпэм министрым и гугъу къы-
щыхуащIащ щIыналъэм гу-лъынт-
хуэ узыфэхэм пэщIэтынымкIэ, 
 онкологие дэIэпыкъуныгъэхэмкIэ 
прог раммэхэм лэжьэн зэрыщы-
щIадзам, IэнатIэр къэгъэщIэрэ-
щIэжынымкIэ, медицинэ IуэхущIа-
пIэщIэхэр ухуэнымкIэ лэжьыгъэ-
хэр зэрыщекIуэкIым. Псом хуэмы-
дэу зыщыгуфIыкI Iуэхугъуэу 
къы хагъэщащ щIыпIэм IэщIагъэлI-
хэр къазэрыхуеблагъэр, иджырей 
операцэхэр зэрырагъэкIуэкIын 
 технологиехэмкIэ къызэрызэгъэ-
пэщар, перинатальнэ дэIэпы-
къуныгъэм зэрызиужьар.

Луганск цIыхубэ республикэм и 
уна фэщIым и къуэдзэ Валиев 
Олег министрым фIыщIэ хуищIащ 
къэралым сыт и лъэныкъуэкIи 

щIыналъэр зэрыдиIыгъым па-
пщIэ, къыхигъэщащ «Къуажэ до-
хутыр» программэм щхьэпа-
гъышхуэ зэриIэр, абы и фIыгъэкIэ 
щIыпIэ куэд зыхуэныкъуэ IэщIа-
гъэлIхэмкIэ къызэрызэрагъэ-
пэщыфыр. ДНР-м узыншагъэр 
 хъумэнымкIэ и министрым и 
 къалэнхэр пIалъэкIэ зыгъэзащIэ 
Гарцев Дмитрий тепсэлъыхьащ 
щIыналъэм и дохутырхэм зэрахьэ 
лIыхъужьыгъэм, медицинэ Iуэху-
щIапIэхэр зэрызэрагъэпэщыжым. 
Херсон областым и лIыкIуэхэм 
 Мурашкэ Михаил щагъэгъуэзащ 
щIыпIэм и медицинэ IэнатIэм и 
мылъку-техникэ лъабжьэр зэрыра-
гъэфIэкIуэжам, Iэмэпсымэ щIэ-
хэмрэ автомобилхэмрэ къызэ-
ращэхуам, къищынэмыщIауэ, 
 сымаджэщхэм, ФАП-хэм, амбула-
торэхэм зэгъэпэщыжыныгъэхэр 
зэ рыщрагъэкIуэкIым, апхуэдэ 
Iуэху щIапIэщIэхэр зэраухуэм. 

Зэхыхьэм и утыкум и зэфIэкIхэр 
щигъэлъэгъуащ Къэбэрдей-Балъ-
къэрми.  КъБР-м узыншагъэр хъу-
мэнымкIэ и министрым и къуэдзэ 
Батыр Заурбэч   гъэлъэгъуэны-
гъэм кърихьэлIахэр щIыналъэм и 
медицинэ  IэнатIэм иIэ зэфIэкIхэм, 
ехъулIэныгъэхэм щигъэгъуэзащ, 
узыншагъэр хъумэным хуэгъэзауэ 
къэралым щылажьэ програм-
мэхэмрэ проектхэмрэ унэ тIы-
ныгъэм лъабжьэ быдэ зэры-

ЩIыналъэ псоми зыщеужь
хуэхъум, абыхэм я фIыгъэкIэ зэ  - 
фI а гъэкIахэм тепсэлъыхьащ. Ап-
хуэдэу Къэбэрдей-Балъкъэрым и 
плIанэпэм къекIуэлIахэм я узынша-
гъэм и щытыкIэми кIэлъып лъащ.  

КъБР-м Узыншагъэр хъумэным-
кIэ и министерствэм штатым хэ-
мыт и эндокринолог нэхъыщхьэ 
Щыхъалы Иннэ, Налшык къалэ 
поликлиникэ №1-м офтальмоло-
гиемкIэ и къудамэм и унафэщI 
 Къаскъул Динарэ, поликлиникэ 
№3-м и терапевт Берычэт Дианэ 
сымэ закъыхуэзыгъэза псоми я 
узыншагъэр къапщытащ: лъым 
хэлъ холестериныр, фошыгъур 
зыхуэдэр, тхьэмбылым и щы-
тыкIэр, гум и лэжьэкIэр къахутащ. 
Къэпщытэныгъэхэм кърикIуахэм 
япкъ иткIэ, чэнджэщ пыухыкIахэр 
иратащ. Псори зэхэту а махуэм 
абыхэм зыкъыхуагъэзащ цIыху 
200-м щIигъум. 

- Узыншэу дыпсэуным дыхущIэ-
къуныр, абы зытедухуэныр ди 
къэкIуэнум хуэтщI лъабжьэщ. Са-
бийм и узыншагъэмкIэ жэуап яхь 
адэ-анэм.  Балигъым ар и щхьэ 
къалэнщ. Ауэ цIыхум и узынша-
гъэмкIэ зэхэщIыкI иIэн папщIэ  и 
мыхьэнэр  ар щыцIыкIум щегъэ-
жьауэ гурыгъэIуэн хуейщ, и гъа-
щIэ псокIэ  хьэл хуэхъуу, абы тету 
псэун хуэдэу, - щыжиIащ Мурашкэ 
Михаил зэхыхьэм.

ЩХЬЭЩЭМЫЩI Изэ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Iыхьлыхэм  яхуозэ

Щэнхабзэм егъуэт гулъытэ

Шэшэн Республикэм и къалащхьэ Грознэм иджыбла-
гъэ щытепсэлъыхьащ Кавказ Ищхъэрэм и щIыналъэхэр 
гъатхэм губгъуэхэм зэрихьэнум зэрыхуэхьэзырынымрэ 
а лэжьыгъэхэр дагъуэншэу ирагъэкIуэкIын папщIэ 
зыхуэныкъуэнухэмкIэ - жылапхъэхэмкIэ, гъэсыныпхъэ-
хэмкIэ, щIыгъэпшэрхэмкIэ, техникэхэмкIэ - къызэ рызэ-
гъэпэщамрэ. 

МЫХЬЭНЭШХУЭ зиIэ Iуэхухэр щызэпкъраха зэIущIэр 
иригъэкIуэкIащ УФ-м мэкъумэш хозяйствэмкIэ и мини-
стрым и къуэдзэ Разин Андрей. Абы и лэжьыгъэм хэтащ 
 УФ-м и Президентым и полномочнэ лIыкIуэу КИФЩI-м 
щыIэм и къуэдзэ Надыкто Владимир, КъБР-м мэкъумэш хо-
зяйствэмкIэ и министр Сыжажэ Хьэсэн, Кавказ Ищхъэрэм 
я щIыналъэхэм я АПК-хэм я унафэщIхэр, щIэныгъэлIхэр. 

Кавказ Ищхъэрэм и мэкъумэш IэнатIэм и зэфIэкIым 
увыпIэшхуэ къэралым щеубыд. Урысейм илъэс къэс гъавэу 
къыщрахьэлIэжым щыщу хьэцэпэцэмрэ джэш хъуреймрэ я 
проценти 9-р, прунжым и процент 12,4-р, фошыгъу жэгун-
дэм и проценти 4-р мы щIыналъэм къыщагъэкI. Ар хэлъ-
хьэныгъэ мащIэкъым.

КИФЩI-м хыхьэ щIыналъэхэм псори зэхэту гъатхасэм 
 хухахынущ щIыуэ гектар мелуани 4,3-рэ. Абы къыдэкIуэу, 
кIэртIофымрэ хадэхэкIымрэ зыхащIэну щIыми къыхагъэ-
хъуэнущ.

2024 гъэм Кавказ Ищхъэрэм бжьыхьэсэр трищIащ гектар 
мелуани 2,4-м - ар блэкIа илъэсым иIам хуэдиз мэхъу. 
НобэкIэ бжьыхьэсэм и процент 85-м я зыужьыкIэм арэзы 
къещI абыхэм я щытыкIэр зи нэIэ щIэт мэкъумэшыщIэхэр.

ЗэIущIэм къызэрыщыхагъэщамкIэ, Кавказ Ищхъэрэм и 
щIыналъэхэр гъатхасэм хуэхьэзырщ: жылапхъэхэр, щIы-
гъэпшэрхэр, гъэсыныпхъэр зыхуэныкъуэнум хуэдизу къа-
щэху, гъэтIылъыгъэхэр ящI. Дунейм и щытыкIэм Iэмал 
 къазэрыриту, хуабэкIапэ зэрыхъуу мэкъумэшыщIэхэр губ-
гъуэм ихьэнущ. 

Къэбэрдей-Балъкъэрми гъатхэ губгъуэ лэжьыгъэхэм 
жыджэру зыщыхуагъэхьэзыр. Нэхъ пасэу зэраубзыхуам те-
ту, гъатхасэм гектар мин 211,6-рэ хухахынущ. Лэжьыгъэхэр 
тэмэму, пIалъэ нэхъыфIым къитIасэу зэрырагъэкIуэкIыным 
хуэдэу, зыхуей-зыхуэфIхэмкIи къызэгъэпэщащ.

ХЬЭЩОКЪУЭ  Анзор.
Дунейм и плIанэпэ 

щхьэхуэхэм къыщылыд за-
уейм гущIэгъуншэу хэкIу-
адэ псэ хейхэм я бжыгъэр 
къыпхуэлъытэнукъым. Зэи 
мыкIыжыну уIэгъэ и гум 
къытонэ апхуэдэ гуауэр 
зылъысам.

1979 - 1989 гъэхэм Афга-
нистаным щекIуэкIа зауэм и 
мафIэ бзийхэм яз зи жьэгу 
дэхуахэм ящыщщ Псыгуэнсу 
къуажэ дэс Къардэн Влади-
мир и унагъуэр. Хъыджэб-
зищрэ щIалищрэ япIу, зым 
Iэпыхур адрейм къищтэжу 
зэдэпсэу Владимиррэ Же-
нярэ я къуэ Ратмир и ныбжь 
щынэсым дзэм къулыкъу 
щищIэну ираджащ. Псы-
гуэнсу курыт школ №1-р «5» 
защIэу къэзыуха щIалэщIэр 
Налшык технологие техни-
кумым щеджэри, технолог 
IэщIагъэр зригъэгъуэтат. 

БалигъыпIэм иува щIалэм 
къыпэщылъыр дзэ къулы-
къурати, гукъыдэжышхуэ 
 хуиIэу Совет армэм кIуат 
 Ратмири. Афганистаным за-
уэр и гуащIэгъуэу щыще-

кIуэкIым хиубыдащ Къар-
дэным дзэ къулыкъум щи-
гъа кIуэ пIалъэр. А лъэхъэ-
нэм Совет Союзым и дзэр а 
къэралым иришэрт. Сер-
жант нэхъыщIэу къулыкъу 
зыщIэ Ратмир и командирым 
етх щIалэм и характеристи-
кэ: «Дзэ къулыкъум къызэры-
раджэрэ сержант нэхъыщIэ 
Къардэным зыкъигъэлъэ-
гъуащ гъэсэныгъэ, жэуап-
лыныгъэ зыхэлъ, пщэрылъ 
щыпщIыр тэмэму зыгъэза-
щIэ сэлэту. Ар сыт хуэдэ 
Iуэхуми хьэлэлу пэрытщ, 
еджащ, Iэчлъэчщ, полити-
кэм хуэIущщ». 

1984 гъэм щIышылэм и 14-м 
армэм ягъэкIуа щIалэм къы-
пэплъэр хэт ищIэнт? Гур 
зэрыгъум дыгъур ирожэ жы-
хуаIэрати, Ратмир здэщыIэ 
щIыпIэм ирашурэ Афганис-
таным сэлэтхэр яшэу зэхэзы-
ха адэ-анэм апхуэдэ гупым 
щIалэр хэмыхуэн щхьэкIэ и 
адэкъуэшыр ягъэкIуат, нэ-
хъыщхьэхэм ирагъэпсэлъэ-
ну. Яхуэзат, ягурыIуа хуэдэуи 
къэкIуэжат. АрщхьэкIэ, фо-
кIадэм и 1-м Ратмир я деж 

къыдэлъэдэжащ. Ар и ажа-
лыр здэщыIэм кIуэуэ гъуэгу 
тетт. «Винницэ техникэ дошэ, 
«мыбдеж дыкъыщысакIэ, 
дыхьэжи, уи Iыхьлыхэр 
 лъагъу», - жиIэри команди-
рым сыкъиутIыпщыжащ», - 
жиIэ ри. Иужьрейуэ и уна-
гъуэм къыхыхьэжауэ аращ 

абы щыгъуэм Ратмир. Фо-
кIадэм и 4-м ар Минводы кIуэ 
мафIэгум ирагъэтIысхьэ-
жащ. Абы щыгъуэм зытра-
гъэувэжа гъуэгуанэр кIыхьу 
къыщIэкIакъым. Махуэ 15 
дэкIри, зи псэугъуэ щIалэ 
жаныр хьэдэу къыхуашэжащ 
Къардэнхэ. 

Бын гузэвэгъуэм ихьахэм 
ящыщщ Ратмир и анэ Женя. 
Ар къелакъым зи къаруи-
лъыгъуэ щIалэ жыджэрыр 
зэраукIам - куэд дэмыкIыу 
дунейм ехыжащ. Сэлэт ха-
хуэу, зыхэт псоми фIыуэ къа-
лъагъуу, адэ-анэмрэ анэкъи-
лъхухэмрэ яхуэгумащIэу, 
 гъунэгъуи ныбжьэгъуи зы-
хуэарэзыуэ дунейм тета 
 къуэм и дэфтэрхэмрэ дзэ 
 къулыкъум щиIыгъа блокно-
тымрэт унагъуэм къыхуэнар, 
«Отличник» бгъэхэIу дамы-
гъэр щIыгъуу. 

Илъэс 20 къудейт Ратмир 
зэрыпсэуну къыхуиухар. Ауэ 
куэдым ягу къинащ а щIалэ 
нэфIэгуфIэр. Афган зауэм 
хэкIуэда ди лъахэгъухэм я 
фэеплъу Дэшхуей хадэм 
(Налшык къалэ) итым тет-
хащ абы и цIэр. ЩIэблэм ща-
пхъэ яхурехъу зи цIэр лъапIэу 
дунейм къытена щIалэщIэм 
и гъащIэр! 

ШЫПШ  Даянэ.

Бахъсэн къалэ админи-
страцэм зэхуишэсат Укра-
инэм щекIуэкI дзэ Iуэху 
 хэхам хэтхэмрэ абыхэм я 
унагъуэхэмрэ ядэIэпыкъу-
ным теухуа зэIущIэ. Абы 
хэтащ «Хэкум и хъума-
кIуэхэр» къэрал фондым и 
къудамэу Къэбэрдей- 
Балъкъэр Республикэм 
щыIэм и унафэщIым и 
 къуэдзэхэу Бейтыгъуэн 
 Зауррэ Хьэсанэ Фаинэрэ, 
Бахъсэн къалэ округымрэ 
районымрэ я Iэтащхьэхэм 
я къуэдзэхэр, Дзэ комисса-
риатым, МВД-м, Социаль-
нэ фондым, район сыма-
джэщым, ЦIыхухэр лэ жьы-
гъэкIэ къызэгъэпэ щы  ным-
кIэ центрым я лIы  кIуэхэр. 
Ахэр тепсэ лъы  хьащ щIы-
налъэмрэ фондымрэ за-
уэлIхэм ядэ Iэпыкъун пап-
щIэ дяпэкIэ зэрызэдэлэ-
жьэну щIы кIэм.

БАХЪСЭН къалэ адми-
нистрацэм и Iэтащхьэм и 
 къуэдзэ Къардэн ФатIимэ 
къыхигъэщащ щIызэхуэса 
Iуэхум мыхьэнэшхуэ зэ-
риIэр. «СВО-м щыIэхэмрэ 
абыхэм я Iыхьлыхэмрэ 
ядэIэпыкъуныр псоми ди 
зэхуэдэ къалэнщ. Унагъуэм 
икIа цIыхухъум и къару 
хуэныкъуэхэм дэ защIэдмы-
гъакъуэмэ, дэхуэхынкIэ 
 хъунущ. ИкIи зауэлIхэм я 

щхьэгъусэхэр, я бынхэр 
зыхуей-зыхуэныкъуэхэр ма-
хуэ къэс зэдгъащIэу, псэу-
кIэр къатедмыгъэхьэлъэу 
щытыпхъэщ. Абы и лъэны-
къуэкIэ къулыкъущIэхэм 
къыт щащIа пщэрылъыр 
тхуэгъэзэщIэнущ ди къару 
псори зэхэтлъхьэмэ», - 
жиIащ Къардэным. 

«Хэкум и хъумакIуэхэр» 
къэрал фондым къикIахэм 
жаIащ IуэхущIапIэм цIыху-

хэм зэрызащIигъакъуэ Iэ-
малхэм нэхъри зэрызри-
гъэубгъур. IуэхущIапIэр 
къы щIызэрагъэпэщам и 
щхьэусыгъуэр дзэ Iуэху 
 хэхам кIуа дэтхэнэми, абы и 
унагъуэм щIэсхэми къэрал 
дэIэпыкъуныгъэ ягъуэты-
нымкIэ защIэгъэкъуэнырщ, 
медицинэ, хущхъуэ, психо-
логие, санаторэ-курорт 
хуэIухуэщIэхэр къахузэ-
гъэпэщынырщ, СВО-м къи-

кIыжа щIалэхэм лэжьапIэ 
къахуэгъуэтынырщ, еджэну 
жэрдэм зиIэхэр еджапIэхэм 
щIэгъэтIысхьэнырщ.

ЗэIущIэм хэтахэм зэдэарэ-
зыуэ жаIащ дяпэкIи ап-
хуэдэу зэхуэсурэ я къалэн-
хэр зэраубзыхунур, дзэ Iуэху 
хэхам ныкъуэдыкъуэ щы-
хъуахэмрэ ветеранхэмрэ 
япэ ирагъэщу псоми гу-
лъытэ хуащIын зэрыхуейр. 

КЪЭБАРТ  Мирэ.

Урысей Федерацэм хьэрычэт IэнатIэ мащIэмрэ 
курытымрэ щылажьэхэм къэралым и банкхэм къыIаха 
ахъшэхэр къыхуагъэува пIалъэм зэрыратыжынумкIэ 
«Корпорация МСП» акционер зэгухьэныгъэр шэсыпIэ 
яхуихьэри, сом мелард 312-рэ щIыхуэу нэгъабэ къащтащ. 
Ар 2022 гъэм и иджы хуэдэ зэманым щыIа бжыгъэхэм 
елъытауэ хуэдэ 1,5-кIэ зэрынэхъыбэр щыжиIащ а Iуэху-
щIапIэм и унафэщI Исаевич Александр 2023 гъэм къри-
кIуахэр къыщызэщIакъуэжу иджыблагъэ ирагъэкIуэкIа 
зэIущIэм.

«МЫХЬЭНЭШХУЭ иIэу къызолъытэ сом мелард 312-м 
щыщу меларди 153-р экономикэм и унэтIыныгъэ зэхуэ-
мыдэхэм щылажьэ, хьэрычэт IэнатIэ мащIэмрэ курытымрэ 
хэтхэм къызэрагъэсэбэпар. Нэгъабэ щыIа бжыгъэхэм 
елъытауэ абы процент 36-кIэ хэхъуащ. Къыхэгъэщыпхъэщ 
«Корпорация МСП» шэсыпIэ хуихьэу ахъшэ щIыхуэ къэ-
зыщ там я нэхъыбэр бизнес цIыкIу жыхуэтIэм зэрыхэтыр. 
2023 гъэм псори зэхэту апхуэдэхэр процент 76-рэ хъуащ, 
ари IуэхугъуэфIщ», - жиIащ Исаевич Александр. 

Зэгухьэныгъэм и унафэщIым къызэрыхигъэщамкIэ, 
хьэрычэт IэнатIэ мащIэмрэ курытымрэ щылажьэхэм ахъшэ 
щIыхуэ къыщIащтэ Iуэхугъуэхэри зэщхьэщокI. 2022 гъэм ин-
вестицэ кредитхэм я Iыхьэр процент 25-рэ хъууэ щытамэ, 
2023 гъэм ахэр процент 34-м нэсащ. 

БлэкIа илъэсым ахъшэ щIыхуэ нэхъыбэу къэзыщта Iэна-
тIэхэм хохьэ хьэщIэщхэмрэ шхапIэхэмрэ пыщIахэр (процен-
ти 145-кIэ хэхъуащ), администрацэ Iуэхугъуэхэм пэрытхэм 
(проценти 110-кIэ), спортымрэ щэнхабзэмрэ (процент 90-
кIэ), транспортымрэ хъумапIэхэмрэ (процент 68-кIэ).

УФ-м и щIыналъэхэм ящыщу Корпорацэр щIэгъэкъуэн 
яхуэхъуу ахъшэ щIыхуэ нэхъыбэу банкхэм къеIызыхахэм япэ 
итыр Мэзкуу къалэрщ (сом мелард 72-рэ, процент 93-кIэ 
 хэхъуащ). АдэкIэ къыкIэлъокIуэ Санкт-Петербург къалэр 
(сом мелард 23,6-рэ, процент 66-кIэ), Мэзкуу областыр (сом 
мелард 19,7-рэ, процент 47-кIэ), Свердловск областыр (сом 
мелард 11,7-рэ, процент 64-кIэ), Тэтэрстаныр (сом меларди 
8,1-рэ, процент 66-кIэ), Новосибирск областыр (сом мелар-
ди 9,1-рэ, процент 50-кIэ), Самарэ областыр (сом меларди 
7,4-рэ, процент 70-кIэ). 

Хьэрычэт мащIэмрэ курытымрэ ахъшэ щIыхуэ нэхъыбэу 
езыта банкитхум яхохьэ ХъумапIэ банкыр - сом мелард 99,7-
рэ, Альфа-Банкыр - сом мелард 95,8-рэ, ВТБ-р - сом мелард 
35,7-рэ, Совкомбанкыр - сом мелард 20,1-рэ, МСП Банкыр - 
сом мелард 19,6-рэ. 

Къэбэрдей-Балъкъэрым хьэрычэт IэнатIэ мащIэмрэ 
курытымрэ хэт IуэхущIапIэхэм 2023 гъэм банкхэм щIыхуэу 
къыIахащ сом мелуан 549,0-рэ, ар хуэдитIкIэ нэхъыбэщ 
2022 гъэм нэхърэ. Абы щыщу сом мелуан 274-кIэ Корпора-
цэр шэсыпIэ ихьащ, кредит зэгурыIуэныгъэу 43-рэ зэра-
щIылIащ. Ахъшэ къыIахахэм ящыщу сом мелаун 310-р я 
лэжьыгъэм зрагъэубгъун щхьэусыгъуэкIэ къащтащ, сом 
мелуани 192-р инвестицэ Iуэхухэм пыщIауэ, мелуан 46,7-р 
хьэрычэт Iуэхум хыхьэн папщIэ къыхахащ.

ХЬЭЩЫКЪУЕЙ  Олег.

Налшык къалэм дэт, ЗауэлI-интер-
националистхэм хуагъэува сыным 
деж иджыблагъэ щекIуэкIащ Афга-
нистаным щыIа зауэм зи щхьэ 
хэзылъхьа щIалэхэм я фэеплъ пэкIу. 
«Фэеплъ уэздыгъэ» зыфIаща псэ-
купсэ Iуэхугъуэм ипкъ иткIэ, а  зауэм 
хэкIуэда ди щIалэ 54-м я цIэкIэ жэр-
дэмщIакIуэхэм шэху уэздыгъэ  54-рэ 
пагъэнащ.

КЪЭРАЛ кIуэцI къулыкъущIапIэхэмрэ 
къэрал кIуэцI дзэхэмрэ я ветеранхэм я 
урысейпсо зэгухьэныгъэм и къудамэу 
Къэбэрдей-Балъкъэрым щыIэмрэ 
 Афганистаным щекIуэкIа зауэм ны-
къуэдыкъуагъэ къыхэзыхахэм я уры-
сейпсо зэщIэхъееныгъэм и «Ветеран» 
хэгъэгупсо зэгухьэныгъэмрэ я унафэщI 
Былымгъуэт Беслъэн къызэрыхигъэ-
щамкIэ, пэкIур зытеухуар я хэку къэ-
зымыгъэзэжа, къэралым къащищIа 
къалэныр ягъэзащIэу зи псэр зыта щIа-
лэхэрщ.

«Къэбэрдей-Балъкъэрым щыщу 
цIыху 1850-рэ щыIащ Афганистаным. 
Абыхэм ящыщу щIалэ 54-р зауэм 
хэкIуэдащ. Къатехуа уIэгъэмрэ узыфэ 
зэмылIэужьыгъуэхэмрэ къахэкIыу 
цIыху 400-м нэблагъэ дунейм ехыжащ. 
Зи напэр псэм япэ изыгъэща щIалэ 
 54-м я фэеплъкIэ дызэхыхьащ, я цIэр 
къитIуэну, нобэ къытхэмытыжхэми, ди 
гум псэууэ зэрилъыр къытщIэхъуэ 
щIэблэм я деж нэтхьэсыну дызэхуэ-
сащ. Шэху уэздыгъэм идз мафIэр гъа-
щIэм и дамыгъэу жаIэ. Зи псэр хамэ 
щIыналъэм щыпсэу лъэпкъхэм я хуи-
тыныгъэм папщIэ зыта щIалэхэм я лIы-
гъэри гъащIэ дамыгъэу къызолъытэ - 
абыхэм я лIыгъэр щIэблэм я дежкIэ 
дерсщ, щапхъэщ», - жиIащ Былым-
гъуэтым.

ПэкIум хэтащ Къэбэрдей-Балъкъэ-
рым и Парламентым и депутатхэр, 
 КъБР-м Лъэпкъ Iуэхухэмрэ жылагъуэ 
пэхуэщIэхэмкIэ и министерствэм и 
лIыкIуэхэр, жылагъуэ лэжьакIуэхэр, 
Афганистаным щекIуэкIа зауэм хэта-
хэм я Iыхьлыхэмрэ ныбжьэгъухэмрэ.

ЗэIущIэм къыщыпсэлъа, КъБР-м и 
Парламентым и депутат, Афганис-
таным щызэуахэм, щIыпIэ-щIыпIэкIэрэ 

щекIуэкIа зауэхэмрэ зэпэщIэтыны-
гъэхэмрэ хэтахэм я зэгухьэныгъэм и 
Хасащхьэм и тхьэмадэ Тхьэгъэлэдж 
Тимур къызэхуэсахэм фIыщIэ яхуи-
щIащ, екIуэкI Iуэхугъуэм гъэсэныгъэ и 
лъэныкъуэкIэ мыхьэнэшхуэ зэриIэри 
къыхигъэщащ. Тхьэгъэлэджым зэры-
жиIамкIэ, Афганистаным щекIуэкIа за-
уэм зи щхьэ хэзылъхьа щIалэхэр зейр 
къызыхэкIа лъэпкъхэм я закъуэкъым, 
атIэ ахэр жылэм я бынщ, лъэпкъыр 
зэрыгушхуэ хъун щIалэхэщ, абыхэм я 
щапхъэри щIалэгъуалэмкIэ нэгъэсауэ 
гъуэгугъэлъагъуэщ.

«Зи хэкурэ зи унэрэ фIыуэ зымы-
лъагъу цIыхум укъигъэпэжыну ущы-
гугъ  хъунукъым, гукъэкI ящIу пэкIум 
 къекIуэлIахэм фIыщIэрэ щытхъурэ 
яхуэфащэщ. Нобэ дызыхэт пэкIур за-
уэм хэкIуэда ди щIалэхэм ятеухуами, 
Афган зауэм къимыкIыжа ди ныб-
жьэгъу дэтхэнэми я фэеплъыр ядыдо-
гъэлъапIэ. ЛIыгъэм кIуэд зэримыIэр, 
лъэужьынши зэрымыхъур нобэрей 
зэIущIэм хуэдэхэм къагъэлъагъуэ. 
ЩIы пIэ жыжьэм щыхэкIуэдэнкIэ зэры-
шынагъуэми емыгупсысу, къагъэзэжу 
я жьэгужьрэ унагъуэрэ ямылъагъу-
жынкIэ зэрыхъунури къагурыIуэу, ахэр 
цIыхубэм я хуитыныгъэм щIэзэуну зэ-
уа пIэ губгъуэм ихьащ, арыххэуи ди 
адэжьхэм я пщIэр яхъумащ, езыхэми 
мыкIуэдыжын фэеплъыр я IэкIэ тхыдэм 
хатхащ. Къэзымыгъэзэжахэми, адэжь 
унэм къихьэжахэми зэхуэдэу фIыщIэ 
фхудощI, фи лIыгъэри къытщIэхъуэ 
щIэблэми зэращымыгъупщэнур хьэ-
къыу ди фIэщ мэхъу. Абы и щапхъэ 
куэд долъагъу. ЩIалэхэм я цIэхэр 
 щалъхуа къуажэхэм я уэрамхэм фIащ, 
еджапIэхэм фэеплъ плIанэпэхэр къы-
щызэрагъэпэщ, зэIущIэхэр, я лIыгъэ-
щIагъэхэр къэзыIуэтэж щIэныгъэ 
лэжьыгъэхэр ирагъэкIуэкI. Абы нахуэу 
къегъэлъагъуэ фэеплъым гъуэгу зэ-
рыпхишыр. Абы къищынэмыщIауэ, 
къыхэзгъэщыну сыхуейт Афганиста-
ным советыдзэр къызэрырашыжрэ 
илъэс 35-рэ щрикъум ирихьэлIэу Iуэху-
гъуэ зэмылIэужьыгъуэ куэд къэралым 
зэрыщекIуэкIынур - пэкIум хэт дэтхэнэ 
зыри си гуапэу абыхэм фыкъызо-
гъэблагъэ. Ди япэ ищахэр дуней пэжым 

кIуэжащи, увыIэпIэфI ягъуэтыну Тхьэм 
долъэIу», - жиIащ Тхьэгъэлэдж Тимур.

Апхуэдэу зэIущIэм къыщыпсэлъащ 
КъБР-м щыщу Афганистаным и вете-
ранхэм я Комитет нэхъыщхьэм и 
унафэщI ЦIыпIынэ Резуан, «ЗауэлI 
зэшхэр» къэбэрдей-балъкъэр зэ-
гухьэныгъэм и унафэщI Гелястанов 
Барэсбий, «ЗауэлI зэшхэр» жылагъуэ 
зэгухьэныгъэм и ГъэзэщIакIуэ гупым и 
унафэщI Абэнокъуэ Владимир сымэ.

Абэнокъуэм и къэпсэлъэныгъэм пэ-
кIум хэта куэдым я гур къызэфIигъэ-
нащ. «Дэ зыми тщIэркъым Дыкъэзы-
гъэщIам къытхуигъэфэща гъащIэр 
зыхуэдизыр. Псори дыхуейщ ди быныр, 
абыхэм къащIэхъуэжахэр къызэрыдэ-
кIуэтейм дыкIэлъыплъыну, абыхэм я 
Iуэху зэрызэфIэувэм ди Iыхьэ хэтлъхьэ-
ну. Апхуэдэ насып яIакъым ди щIалэ 
куэдым. Хэт ищIэн ар, ауэ сыщегупсыс 
куэдрэ къохъу: сэ къыстегъэпща шэ 
фияр зытехуар дэтхэнэ си ныбжьэгъу-
рауэ пIэрэ, жысIэу. А гупсысэр щхьэм 
апхуэдизкIэ щызэпэзэрылъэу итщи, 
блэкIар, сэ къыслъысу, щысщыгъупщэ 
къэхъуркъым. Тхьэм иужькIэ, си уна-
гъуэ сыкъызэрихьэжамкIэ фIыщIэр 
абыхэм я деж щызолъагъу. ФIыуэ 
сощIэ, щIалэхэм я нэхъыбэри ап-
хуэдэущ зэрегупсысыр - аращ ахэр 
пщы гъупщэ щIэмыхъунури!» - жиIащ 
Абэнокъуэ Владимир.

ПэкIум епха Iуэхугъуэхэр зэфIэкIа 
нэужь, КъБР-м ис муслъымэнхэм я дин 
IуэхущIапIэм и унафэщIым и япэ къуэ-
дзэ Мисиров Хъызыр щIыпIэ-щIы-
пIэкIэрэ щекIуэкIа зауэхэмрэ зэпэ-
щIэтыныгъэхэмрэ хэкIуэдахэм я цIэкIэ 
дыуэ ищIащ. Апхуэдэу чыристан хаб-
зэм тету, Хэкум и хъумакIуэхэм тхьэ 
 яхуелъэIуащ Бобылёв Валентин.

Дунейм темытыжхэм зы дакъикъэкIэ 
яхуэщыгъуа нэужь, цIыхухэм фэеплъ 
скъарым удз гъэгъахэр тралъхьащ.

ЗэIущIэм и кIэухыу Былымгъуэт Бес-
лъэн къекIуэлIахэм иджыри зэ фIыщIэ 
яхуищIащ, «Фэеплъ уэздыгъэ» зыфIа-
ща гукъэкIым къызэрыхыхьам, а бжы-
гъэм дяпэкIи хэхъуэу зэрыкIуэнумкIэ 
фIэщхъуныгъэ зэриIэр къыхигъэщащ.

ТРАМЭ  Батырджэрий.

ЛIыгъэр я дуней дамыгъэт

Иджыблагъэ Урысей щIэныгъэм и махуэм теухуауэ 
Москва зэхыхьэ ин щекIуэкIащ, УФ-м и Президент Путин 
Владимири къыщыпсалъэу. Абы ди лъэпкъэгъухэр 
зэрыхэтар ди гуапэ мыхъуу къэнакъым.

УРЫСЕЙМ ЩIэныгъэхэмкIэ и академиер илъэс 300 
зэрырикъум теухуауэ Къэрал Кремль уардэунэм щекIуэкIа 
зэIущIэр ягъэдэхащ адыгэ творческэ гупхэу Урысей Феде-
рацэм, Адыгейм, Къэбэрдей-Балъкъэрым, Къэрэшей-
Шэрджэсым я цIыхубэ артист, Кубанымрэ Абхъазымрэ 
 гъуазджэхэмкIэ щIыхь зиIэ я лэжьакIуэ, Урысейми Адыгей-
ми я къэрал саугъэтхэм я лауреат, «Адыгейм и щIыхь» ме-
далыр зыхуагъэфэща Нэхей Аслъэн зи унафэщI Адыгэ 
Республикэм лъэпкъ къа фэхэмрэ уэрэдхэмкIэ и «Ис-
лъэмей» къэрал ансамблымрэ Адыгеймрэ Кубанымрэ 
щIыхь зиIэ я артист Хьэджей Аслъэн зи художественнэ 
унафэщI, АР-м лъэпкъ къафэхэмкIэ и «Налмэс» къэрал 
академическэ ансамблымрэ. Къэралым и творческэ гуп 
нэхъыфIхэр зрагъэблэгъа концертышхуэм екIуу хэтащ ди 
къуэш республикэм икIа адыгэ ансамблхэр. Адыгэ макъа-
мэ Iэмэпсымэ зэмылIэужьы гъуэр, уэрэджыIакIуэ макъ 
зэщIэжьыуэр, адыгэ къафэр икъукIэ дахэу, гухэхъуэу, 
удэзыхьэхыу, къэрал псом Iэгуа уэшхуэ хуаIэту ягъэзэщIащ. 
Я зыlыгъыкlэкlи, я фащэкlи, я къафэкlи, я уэрэджыIэкIэкIи, 
я напlэр къамыlэту зэрызэрыщlэ къудеймкlи къахэщырт 
ахэр утыкум итхэм. 

Апхуэдэу а махуэм дигу хэзыгъэхъуахэм ящыщщ Уры-
сейм ЩIэныгъэхэмкIэ и академием хэт Щоджэн Iэсхьэд 
академиер илъэс 300 зэрырикъум и щIыхькIэ къыдагъэкIа 
медалыр къызэрыхуагъэфэщар. Биологие щIэныгъэхэм-
кIэ доктор, профессор, ЩIэныгъэхэмкIэ Дунейпсо Адыгэ 
академием и Краснодар центрым и тхьэмадэ, Адыгэ Рес-
публикэм щIэныгъэхэмкIэ щIыхь зиIэ и лэжьакIуэ Щоджэн 
Iэсхьэд Адыгейм хыхьэ Теувэж районым щыщ Едэпсы-
къуей къуажэм 1952 гъэм къыщалъхуащ. И гъащIэр зэры-
щыту зыхухиха щIэныгъэ IэнатIэм ехъулIэныгъэ куэд щы-
зыIэригъэхьащ Щоджэным. Абы и Iэдакъэ къыщIэкIащ 
щIэ  ныгъэ статья 1150-рэ, монографие, УФ-м и еджапIэ нэ-
хъы щхьэхэм зэрыщрагъаджэ, зэрырагъаджэ пособиеу 
250-рэ. 

Урысейм, щалъхуа Адыгейм, щылэжьа Краснодар щIы-
налъэм щекIуэкI щIэныгъэ Iуэхум Щоджэн Iэсхьэд хуищIа 
хэлъхьэныгъэхэр гулъытэншэу къэнакъым. Абы къыхуа-
гъэфэща щытхъухэмрэ дамыгъэ лъапIэхэмрэ иджыри зы 
къахэхъуащ.

НЭЩIЭПЫДЖЭ  Замирэ.

МыкIыжыну уIэгъэ

ЗауэлIхэм  ядоIэпыкъу

Дунейм
щыхъыбархэр

Лы къыIэрымыхьам 
дыгъужьым и дзэр егъэш.

Лъэпкъ Iущыгъэ:

Нэхъыбэр IэIэтым 
хэтынущ

ВЦИОМ-м иригъэкIуэкIа 
щIэупщIэныгъэхэм къы-
зэрагъэлъэгъуамкIэ, Уры-
сейм и президент хэхыны-
гъэхэу гъатхэпэм и 15 - 17-
хэм екIуэкIынум хэтыну я 
мурадщ цIыху куэдым.

УПЩIЭМКIЭ зызыхуагъэ-
захэм я процент 62-м 
хэхыпIэхэм зэрыкIуэнум шэч 
къытрахьэркъым, процент 
14-р хэтынкIэ, проценти 4-р 
хэмытынкIэ хъунущ, процен-
ти 7-м апхуэдэ Iуэху зэра-
хуэххэркъым. Процент 12-р 
иджыри мэгупсысэ. 

IэIэтым хэтыну зи гугъэхэм 
я процент 75-р Путин Влади-
мир и телъхьэщ. «Новые лю-
ди» партым къыбгъэдэкIыу 
кандидату зыкъэзыгъэлъэ-
гъуа Даванков Владислав 

щхьэкIэ Iэ зыIэтынур про-
центи 5 мэхъу. ЩIэупщIэны-
гъэм хэтахэм я жэуапхэм 
къызэрагъэлъэгъуамкIэ, 
ещанэ увыпIэр зэдагуэшащ 
ЛДПР-м и лIыкIуэ Слуцкий 
Леонидрэ КПРФ-м къыб-
гъэдэкIыу хэхыныгъэхэм хэ-
тыну Харитонов Николайрэ. 
Абыхэм щхьэкIэ Iэ яIэтынущ 
проценти 4-м.

IэIэтыр хьэгъэщагъэ ха-
мылъхьэу емыкIуэкIыну, 
абы къыхэкIыуи мыхьэнэ 
лъэпкъ имыIэу къэзылъы-
тэхэри щыIэщ. Апхуэдэхэм я 
проценти 2-м жаIащ хэхыпIэ 
участкэхэм зэрыкIуэнур, ауэ 
бюллетенхэр адэкIэ къэб-
гъэсэбэпыж мыхъун хуэдэу 
зэрызэIагъэхьэнур.

Спортсменхэр 
дакъузэ

Словакием и премьер-
министр Фицо Роберт я 
къэралым къыщыдэкI 
«Pravda» газетым ирита ин-
тервьюм щыжиIащ 2024 
гъэм Париж щекIуэкIыну 

Олимп джэгухэм Урысей-
мрэ Белоруссиемрэ я 
спортсменхэр хэтыныр 
зэрапимыубыдынур. 

АБЫ къыхигъэщащ зы-
щыщ лъэпкъ елъытакIэ 
спортсменхэр зэхьэзэхуэхэм 
хэгъэкIыныр, апхуэдэ Iуэху-
кIэ гъэпудыныр къызэре-
мызэгъэр. Премьер-мини-
стрым щапхъэу къихьащ 
НХЛ-р, урысей, белорус хок-
кеист куэд абы зэрыхэтыр, 
зыщыщ къэралкIэ мыхъуу, я 
зэфIэкIкIэ ахэр зэралъытэр 
къыхигъэщу икIи дыщIигъу-
жащ а спортсменхэр зыхэт 
гупым къыхагъэкIын Iуэхуи 
зэрызэрамыхуэр.

«Урысеймрэ Белорусси-
емрэ я спортсменхэр, псом 
хуэмыдэу ахэр щыпашэ 
спорт лIэужьыгъуэхэмкIэ, 
зэхьэзэхуэхэм къыхэгъэ-
кIыныр къемызэгъщ, къап-
щтэмэ, а унэтIыныгъэм и 
пщIэр езыудыхщ. Спорт-
смен лъэщхэм я зэфIэкIыр 
утыку кърахьэну хуит 
фщIыр къым, апхуэдэ 

щIыкIэкIи зэхьэзэхуэм щы-
текIуэнур нэхъ къару мащIэ 
зиIэрщ. Абы иужькIэ сыт 
хуэдэ лъапIэныгъэ иIэжыр 
дыщэ медалым?! Сэ сызэре-
плъымкIэ, спортымрэ поли-
тикэмрэ «зэхэпщэн» хуей-
къым», - жиIащ абы.

Мазаем и 13, гъубж

Радиом и дунейпсо ма-
хуэщ

1908 гъэм къалъхуащ 
къэрал лэжьакIуэ, политик, 
Къэбэрдей АССР-м и Мини-
стрхэм я Советым и 
УнафэщIу 1951 - 1957 гъэхэм 
щыта Лъостэн Чэлимэт.

1945 гъэм къалъхуащ 
сурэтыщI, КъБР-м щэнхаб-
зэмкIэ щIыхь зиIэ и 
лэжьакIуэ Гъыдэ Валерэ.

1954 гъэм къалъхуащ Из-
раилым щыпсэу жылагъуэ 
лэжьакIуэ, дзэ къулыкъу-
щIэу, Рихьэние къуажэм 
щыIэ Адыгэ музейм и 
унафэщIу щыта Хъун Щэу-
къуий.

Дунейм и щытыкIэнур
«pogoda.yandex.ru сайтым 

зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 15 - 
18, жэщым градуси 6 - 9 щы-
хъунущ.

Мазаем и 14, бэрэжьей

ЗэгуэкIуахэм я дунейпсо 
махуэщ

Тхылъхэр саугъэт щIы-
ным и дунейпсо махуэщ

1932 гъэм къалъхуащ эко-
номикэ щIэныгъэхэмкIэ док-
тор, профессор, 1997 - 2000 
гъэхэм Дунейпсо Адыгэ 
Хасэм и тхьэмадэу щыта 
Акъбащ Борис.

1951 гъэм къалъхуащ 
 КъБР-м промышленнос-
тымкIэ щIыхь зиIэ и лэ-

жьакIуэ, политик Атэлыкъ 
Анатолэ.

1954 гъэм къалъхуащ тех-
никэ щIэныгъэхэмкIэ док-
тор, КъБКъУ-м и профессор 
Батыр Умар.

1966 гъэм къалъхуащ «Со-
ветская молодежь» газетым 
жэуап зыхь и секретарь, 
 КъБР-м щIыхь зиIэ и журна-
лист Къардэн Маринэ.

Дунейм и щытыкIэнур
«pogoda.yandex.ru сайтым 

зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 14 - 
17, жэщым градуси 5 - 6 щы-
хъунущ.

Зыгъэхьэзырар
ЩХЬЭЩЭМЫЩI Изэщ.

Хъыбар  гуапэ

Грознэ къалэм щызэхуос

ХьэрычэтыщIэм 
шэсыпIэ  хуэхъуу

Урысейм  и  зауэлI-интернационалистхэм  я  махуэм  ирихьэлIэу

2024  гъэр  Унагъуэм  и  илъэсщ
Сыт насыпкIэ узэджэ 

хъу нур? ЦIыху къэс мы 
пса лъэм иIэ мыхьэнэр 
егъэнщI езым и гуп сы-
сэкIэ, Iуэху еплъыкIэкIэ. 
Ауэ псалъалъэр къапщ-
тэрэ уеплъмэ, насыпыр  ар 
арэзыныгъэшхуэ бгъуэ-
там къыуит щытыкIэщ. 
Адэ кIэ сызытепсэлъы-
хьыну цIыхубзым сеуэр-
шэрылIа нэужь, къызгу-
рыIуащ насыпыфIэу уп-
сэун папщIэ, лэжьыгъэ 
мымащIэ зэрыбгъэзэщIа-
пхъэм. Ар Заптий (Болэт) 
Иринэщ. 

ЦIЫХУБЭР Инал хьэб лэ-
кIэ зэджэ, ауэ куэдым Къэ-
рэгъэшу яцIыху къуажэм 
къыщалъхуа Болэт Иринэ 
Замир и пхъур адрей сабий-
хэм къахэщхьэхукIырт. Зэ-
ры цIыкIу лъандэрэ абы 
адыгэбзэр фIэгъэщIэгъуэ-
ну, егъэджакIуэ зэрыхъун 
гуращэ иIэу къэтэджы-
гъащ. Адэ-анэм я лъа-
гъуныгъэ инкIэ япсыхьа 
 сабийр курыт школым фIы 
дыдэу щеджэрт. Адыгэб-
зэмкIэ абы и егъэджакIуэу 
лэжьа ШкIахъуэ Соня Машэ 
и пхъур зыпищI щыIэтэ-
къым. Бзэ дахэ зыIурылъ, 
хабзэр бзыпхъэ екIуу еджа-
кIуэхэм езыгъэлъагъу цIы-
хубзыр Иринэ щапхъэ хуэ-
хъуащ. НобэкIэ ар егъэджа-
кIуэу зэрылажьэмкIэ сэбэп 
хъугъари ШкIахъуэр аращ.

Курыт школым щIэс 
хъыджэбзым и щIэныгъэр 
хи гъахъуэурэ, зэпеуэхэм 
бжьыпэр къыщихьурэ, зэ-
хьэ зэхуэ, махуэшхуэ зэхы-
хьэхэм утыку зыщигъэлъа-
гъуэурэ, еджапIэр къиухащ. 
ЕгъэджакIуэ хъуну зигу 
изылъ хьа Иринэ щIэ тIыс-
хьащ КъБКъУ-м адыгэб-
зэмрэ литературэмкIэ щы-
Iэ къу дамэм. Зэреджа 
илъэс хэм абы и щIэныгъэм 
хигъэхъуащ, ехъулIэны-
гъэфI хэри иIэу къиухащ. 
2006 гъэм еджапIэ нэ-
хъыщхьэр къызэриухыу, 
Иринэ Налшык къалэ дэт 
27-нэ школым егъэджакIуэу 
увауэ щытащ. Адыгэбзэр 
дахэу зыIурылъ, щIэны-
гъэфI зиIэ, сабийхэм куэд 
езыгъащIэ егъэджакIуэр 
щылэжьащ абы 2009 гъэ 
пщIондэ. 2010 гъэм Иринэ 
ирагъэблэгъащ я къуажэм 
дэт пощтым и унафэщIу. 
Мы лэжьыгъэри абы фIы 
дыдэу зэфIихащ. Илъэ-
сищыр зэрыдэкIыу, абы 
игъэ зэжащ курыт школым.

2013 гъэм щыщIэдзауэ 
2022 гъэм нэсыху Иринэ 
щы лэжьащ Прохладнэ къа-
лэ дэт еханэ гимназием. Зы 
сыхьэт фIэкIа зыхухамыха 
адыгэбзэм куэдрэ иригуза-
вэурэ лэжьащ Иринэ. 
Илэжь, ищIэ псори къызэ-
рехъулIэм папщIэ, щIэны-
гъэ зэрыбгъэдэлъыр къа-
лъытэри, илъэси 5 ипэкIэ   
ар ирагъэблэгъауэ щы-     
тащ Прохладнэ щIыналъэм 
егъэ джэныгъэмрэ и Iуэху-
щIапIэм методисту. Нобэр 
къы з дэсым абы щола-
жьэ,ауэ курыт школри 
IэщIыб ищIакъым, сабий-
хэри ирегъаджэ.

Бэшорэ Хьэмид ТIалиб и 
къуэм и цIэкIэ щыIэ курыт 
школым нэгъабэ лъандэрэ 
щыIэщ Иринэ, къэбэрдей-
шэрджэсыбзэр щIэблэм 
яригъэджу. Къищынэ мы-
щIаинэуэ, ар щIыналъэ 

Урысей Федерацэм, Къэ-
бэр дей-Балъкъэр Республи-
кэм щIыхь зиIэ я артист, ба-
летмейстер Дашу Хьэшыр 
1929 гъэм и щIышылэ мазэм 
Брамтэ къуажэм къыщалъ-
хуащ. Иджыри сабийуэ абы 
щIи дзащ къэфэн. Зэгуэрым, 
накъыгъэ махуэшхуэр ягъэ-
лъапIэу, щIалэгъуалэр уэру 
Налшык и уэрамхэм дэтт, зы-
гъэпсэхупIэхэм зыкъыща-
гъэлъагъуэу. Къэбэрдей уэ-
рамым къыщыфэ Хьэшыр 
гу къылъитащ гъунэгъуу 
блэкI Къалмыкъ БетIал. Къэ-
факIуэ ныбжьыщIэм Къэ-
бэр дей-Балъкъэрым и тхьэ-
мадэр къыбгъэдыхьэри 
 Iэп лIэ къыхуищIат. «Афэ-
рым, уэ къэфакIуэ гъуэ-
зэджэ къып хэкIынущ!», - 
къыж риIащ абы БетIал. А 
псалъэхэр пэж хъуащ. Ар 
хыхьащ уэрэдымрэ къафэм-
кIэ ансамблым (иужькIэ 
«Кабардинка» къэрал акаде-
мическэ къэфакIуэ ан-
самбль хъуам). Къулыкъу 
щи  щIэм, ар хэтащ Забайка-
лье дзэ округым уэрэдымрэ 
къафэмкIэ и ансамблым. 
Къафэхэр гъэувыным Iэ-
кIуэлъакIуэ щыхуэхъуари а 
зэманырщ.

УРЫСЕЙ Федерацэм Щэн-
хабзэмкIэ и министерствэм 
Дашур игъэкIуауэ щытащ Ва-
гановэм и цIэр зэрихьэу Ле-
нинград дэт хореографие 
еджапIэм. И щIэныгъэм хи-
гъэхъуауэ, еджапIэм и илъэ-
ситI курсыр къиухауэ къи-
гъэзэжат лъэпкъ къафэхэм-
кIэ щIэныгъэ зиIэ япэ балет-
мейстерым. Япэ илъэсхэм 
абы щригъэджащ Къэбэрдей-
Балъкъэрым и культпрос-          
ве тучилищэм. Абы къы дэ-
кIуэу, ар ядэлажьэрт «Шэ-
джэм псыкъелъэхэр», «Тер-
чанка», «Нарт хасэ» къэфакIуэ 
гуп-хэм. «Нартхасэ» ансам-
блым Хьэ шыр щиунэфэщIым 
гупыр хэтат Польшэм ще-
кIуэкIа фестивалым. Къэрал 
20-м щIигъу зыхэта зэхьэ-
зэхуэм «Нартхасэр» щыте-
кIуэри, саугъэт нэхъыщхьэр 
къихьат. Абы щыгъуэ ансам-
блым игъэ зэщIат псоми те-
лъыджэ ящыхъуа «Нартхэр» 
хореографие сюитэр. Дашур 
зи уна фэщI гупхэм Iэ-
гуауэшхуэхэр щы хуаIэтырт 
ахэр здэкIуэ дэ нэ щIыналъи. 
Апхуэдэхэт, псалъэм папщIэ, 
абыхэм я зэ фIэкI щагъэлъэ-
гъуа Ин диер, Герма ниер, Мек-
сикэр, Кип рыр, нэгъуэщI 
къэралхэри.

ПрофтехегъэджэныгъэмкIэ 
щэнхабзэ унэм деж щызэхуи-
шэсауэ щытащ «Налшык 
пщащэ» ансамблыр икIи 
илъэс 20-м щIигъукIэ гупым и 
унафэщI емызэшыжу щы-
тащ. Хьэшыр игъэуващ ан-
самблым и фондым къыхэ -    
на къафэхэр, хореографие 

Къэбэрдей-Балъкъэ-
рым Экономикэ зыу- 
жьы ныгъэмкIэ и минис-
терствэм къызэритам-
кIэ, са ту-экономикэ  зэ  пы 
   щIэныгъэхэр егъэ  фIэ-
кIуэ  ным хуэу нэ тIауэ 
 Нал  шык къалэм и «Гор-
зеленхоз»-м и лIыкIуэхэр 
иджыблагъэ Белорус-  
сием щыIащ.

АР кърикIуащ 2024 
гъэм щIышылэм и 23-м 
Къэ бэрдей-Балъкъэрым 
и Iэтащхьэ КIуэкIуэ Каз-
бекрэ Беларусь Рес-
публикэм информацэм-
кIэ и министр Перцов 
Вла димиррэ я пашэу ви-
део-Iэмал зэпы щIэ-
ныгъэхэмкIэ ирагъэ кIуэ-
кIа зэIущIэм къыщыхалъ-
хьа, лъэныкъуитIыр 

Щэнхабзэ
«Урысей» гъэлъэгъуэныгъэ-

зэхыхьэм махуэ къэс ди къэра-
лым и зэфIэкIымрэ зыужьыны-
гъэмрэ теухуа Iуэхугъуэхэр що-
кIуэкI. Псом нэхърэ нэхъыщхьэра-
щи, абы щаубзыху дяпэкIэ 
щIы налъэхэм я зыужьыкIэ хъу-
нур, IэнатIэхэр зыхуэкIуэнур, псэу-
кIэ тыншрэ дуней дахэрэ диIэн 
 папщIэ иджыри ящIапхъэхэр. 

ИДЖЫБЛАГЪЭ къызэгъэпэща-
кIуэхэм зэхашащ Туризмэм и ма-
хуэр. Къыхэдгъэщынщи, ди къэра-
лым и туризмэр лъэныкъуэ куэду 
зэтопщIыкI, хэгъэгу 89-м ящыщу 
дэтхэнэми цIыхухэр къызэрыдихьэ-
хын зыгъэпсэхупIэхэр, зыплъы хьы-
пIэхэр иIэщ. 

Кавказ Ищхъэрэр къапщтэмэ,-
турист кIуапIэ дыдэщ. Ар къалъы-
тэри, «Кавказ. РФ.»-м зэIущIэ гъэ-
щIэгъуэнхэр иригъэкIуэкIащ а ма-
хуэм. 

Къэбэрдей-Балъкъэрым и хъу-
гъуэфIыгъуэхэр щагъэлъагъуэ плIа-
нэпэми гукъинэжу къыщызэра-
гъэпэщат Туризмэм и махуэр. Усэ, 
уэ рэд, макъамэ, къафэ телъы-
джэхэр утыку кърахьащ щэнхабзэм 
и лэжьакIуэхэм, республикэм щып-
сэу лъэпкъхэм я шыфэлIыфэр 
къыхэщу. 

IэщIагъэлIхэм къызэхуэсахэм 
жраIащ республикэм и туризм Iэ-
натIэм иужьрей илъэсхэм зэрызи-
хъуэжар, куэдкIэ зэрызиужьар, ди 
къэ ралым и мызакъуэу, хамэ къэ-
ралхэм щыщхэри хьэщIапIэ къызэ-
рытхуэкIуэр, абы дяпэкIи зрагъэуб-
гъуну зэрамурадыр. 

ЦIыхухэм яфIэтелъыджэу ди 
 хъы джэбз IэпэIэсэхэм я гъусэу Iуащ-
хьэмахуэ и теплъэр цым къыха-
щIыкIырти, къызэдащтэрт, дыщэи-
дэм зыхуагъасэрт. 

Иджырей технологиехэм къыдит 
Iэмалхэр телъыджэкъэ?! А махуэм 
хьэщIэхэр Къэбэрдей-Балъкъэрым 
нэкъыфIэщIу (виртуально) щыIащ, 
къищынэмыщIауэ экранымкIэ еп-

Сэ Джэрмэншык курыт еджапIэм 
илъэс 20-м щIигъукIэ сыщылэжьащ. 
А зэманым къриубыдэу зи IэщIа-
гъэр фIыуэ зылъагъу, псэ хьэлэлкIэ 
IэнатIэм бгъэдэт куэдым сри-
хьэлIащ. Я лэжьыгъэфIым, я дуней 
те  тыкIэ дахэм щхьэкIэ фIыкIэ сигу 
къинэжахэм ящыщщ, унафэщIу сы-
щыщыта илъэсхэм (илъэс 12) си 
 къуэдзэу щыта Борий СуIэдин, ады-
гэбзэмрэ литературэмкIэ егъэджа-
кIуэ Къашыргъэ ХьэпащIэ, инджы-
лы зыбзэмкIэ Мэзыхьэ Щэмид, 
 географиемкIэ ПщыхьэщIэ ПIытIэ, 
 пэ щIэ дзэ классхэм щылэжьа Пщы -
хьэщIэ Лизэ, еджапIэр сыт и лъэны-
къуэкIи зыхуей-зыхуэфIхэмкIэ къы-
зэзыгъэпэщ завхозу щыта ХъутIэ 
Мухьэмэд сымэ.

 
ЗИ гугъу фхуэсщIынур адыгэбзэмрэ 

литературэмрэ илъэс 30-кIэ къуажэ 
школым щезыгъэджа, цIыкIухэм анэ-
дэлъ хубзэр фIыуэ езыгъэлъэгъуа, 
езы гъэщIа Дэхъу Нинэ Мухьэмэд ип-
хъурщ. 

Нинэ Нартан къуажэм къыщалъ-
хуащ. 1951 гъэм курыт еджапIэр къиух-
ри, Къэбэрдей-Балъкъэр къэрал ин-
ститутым Адыгэбзэмрэ литературэм-
кIэ и къудамэм щIэтIысхьащ икIи 1955 
гъэм фIы дыдэу къиухри, Джэрмэн-
шык школым щылэжьэну къагъэ-
кIуащ. А еджапIэм Нинэ илъэс 30-кIэ 
щыIащ. ЩIэблэм гурэ псэкIэ ядэла-
жьэу, игъасэу бгъэдэтащ лэжьыгъэм. 
Езым анэдэлъхубзэр куууэ ищIэрт, 
егъэджэныгъэм и Iэмал псори Iэзэу 
къигъэсэбэпырт. Нинэ хущIэкъурт 
еджа кIуэхэм щIэныгъэ куу етыным 
къыдэкIуэу, абыхэм хьэл-щэн дахэ, ду-
ней тетыкIэ тэмэм яIэу зэригъэсэным. 

Абы папщIэ егъэджакIуэм Iэзэу къи-
гъэсэбэпырт Iэмал нэхъыфIхэр: урок-
семинархэр, зачётхэр, тхылъеджэхэм 
я зэIущIэхэр, анэдэлъхубзэмрэ лите-
ратурэмрэ ятеухуа пшыхьхэр, адыгэ 
тхакIуэхэм я гъащIэм, я лэжьыгъэм 
теухуа гупжьейхэр. Адыгэбзэмрэ ли-
тературэмрэ еджакIуэхэм нэхъыфIу 
ялъагъун, ящIэн папщIэ Нинэ илъэс 
къэс школым къыщызэригъэпэщырт 
абы теухуа тхьэмахуэхэр. Абыхэм хэтт 
пэщIэдзэ, нэхъыжь классхэм щIэсхэр, 
школым щылажьэ егъэджакIуэхэр. А 
зэманым школым щрагъэкIуэкIырт 
дерс зэIухахэр, дэфтэр нэхъыфIхэм, 
изложенэ, сочиненэ купщIафIэхэм я 
гъэ лъэгъуэныгъэхэр, зэпеуэ зэмылIэу-
жьы гъуэхэр. 

Апхуэдэхэм деж еджакIуэхэм усэ-
хэр, таурыхъхэр, хъыбархэр, хъуэхъу-
хэр, жыIэгъуэхэр, псалъэ Iущхэр, шэ-
ры уэхэр нэхъ дахэу, екIуу жыIэнымкIэ 
я зэфIэкIыр къагъэлъагъуэрт. 

Нинэ и IэщIагъэм зэрыхуэIэижьыр я 
фIыщIэт ар Нартан школым щезы-

КъэфакIуэ телъыджэ

этюдхэр. Абыхэм ящыщщ 
«ЦIыхубэ джэгукIэхэр», 
«Уузыншэм, щIалэгъуэ!», 
«Нарт щIыналъэм и хъыбар», 
«Долинск и розэхэр», «Бгылъэ 
удз гъэгъа» зыфIащахэр. 

Адыгэ Республикэм и уна-
фэщIхэм ирагъэблагъэри, 
Дашу Хьэшыр илъэс зыб-
жанэкIэ лэжьащ абы я «Нал-
мэс» ансамблым и балетмей-
стер нэхъыщхьэу. Къэбэр-
дейр Урысейм зэрыгухьэрэ 
илъэс 400 зэрырикъум и 
щIыхькIэ 1957 гъэм, лъэпкъ 
гъуазджэм и махуэхэр Москва 
щыщагъэлъэпIам, Хьэшыр 
хэтащ уэрэдымрэ къафэмкIэ 
ансамблым и солисту. 

Дашу Хьэшыр зы махуи 
Iуэхуншэу щысакъым жы пIэ-
кIэ зыри егъэлея хъукъым. И 
цIыху щIыкIэкIэ гумызагъэти, 
зыпэрыт IэнатIэм къыдэкIуэу, 
республикэм къыщаIэт сыт 
хуэдэ Iуэхуми жыджэру хэтт. 
Псалъэм и хьэтыркIэ, «Спар-
так» стадионым щIэх-щIэ хыу-
рэ щрагъэкIуэкI махуэшхуэ 
концертхэм хэт гупхэм зэ-
гъусэу ягъэзэщIэну къафэхэр 
зыгъэувыр Хьэшырт. Зыгуэ-
рым упщIэ иIэмэ, абы деж 
жэуап щигъуэтырт, чэнджэ-
щэ гъу нэст, ныбжьэгъу пэжт. 
Иужьрей илъэсхэм Дашур 
лэжьащ профсоюзхэм Худо-
жественнэ самодеятельнос-
тымкIэ и унэм хореографием-
кIэ и методисту. 

Хьэшыр балетмейстер гъуэ-
зэджэм и закъуэтэкъым, атIэ 
ар икIи сурэтыщI IэкIуэлъа-
кIуэт. Абы къыщIэнащ сурэт 
гъэ щIэгъуэнхэр, и Iуэху еп-
лъыкIэр, и гупсысэкIэр, и Iэ-
щIагъэр наIуэ пщащIу.

Илъэс куэдкIэ гуащIафIэу 
лъэпкъ гъуазджэм зэрыхуэ-
лэжьам щхьэкIэ, Хьэшыр 
къыхуагъэфэщат «ГуащIэдэкI 
хьэлэлым папщIэ» медалыр, 
УФ-м, КъБР-м щIыхь зиIэ я ар-
тист цIэ лъапIэхэр къыфIа-
щат.

Хьэшыр хуэдэ цIыху 
щыпкъэ хэм я фIыгъэкIэ ду-
ней псом къыщащIащ ди 
 республикэ цIыкIур, ди къафэ 
дахащэхэр, ди лъэпкъ щэнха-
бзэмрэ гъуазджэмрэ. А цIыху 
хьэлэмэтыр сыт щыгъуи 
фIыуэ ялъагъуу щытащ, ноби  
ящыгъупщэркъым.

ДАШУ Валентинэ.

МахуэщIэ къэс - IуэхущIэ

лъащ КъБР-м теухуауэ 3D формат-
кIэ ящIа фильмым. 

А псом къадэкIуэу, туризмэм 
 траухуа махуэм, «Урысейр зыхэщIэ. 
Къэрал кIуэцI туризмэм и нобэмрэ  
и къэкIуэнумрэ» зэIущIэр ира-
гъэкIуэкIащ УФ-м и Правительст -
вэм и УнафэщIым и къуэдзэ Чер-
нышенкэ Дмитрийрэ Урысейм Эко-
номикэ зыужьыныгъэмкIэ и ми-
нистр Решетников Максимрэ. 

Абы щытепсэлъыхьащ Кавказ 
Ищхъэрэм, Къэбэрдей-Балъкъэ-
рым я курортхэм зэрызаужьми. 

«Кавказ. РФ»-м и нэIэ щIэт Эко-
номикэ щIыпIэ хэхахэм (ОЭЗ) зэ ман 
гъунэгъум сом мелард 60 инвести-
цэу халъхьэну загъэхьэзыр. А ахъ-
шэм щыщу мелард 40-р «Iуащхьэ-
махуэ» зыгъэпсэхупIэм трагъэ кIуэ-
дэнущ. Къэбгъэлъагъуэмэ, иужьрей 
илъэситIым зы инвестори ахъшэ 
къыхилъхьакъым мы щIыпIэм. Ауэ 
иджыпсту, «Кавказ. РФ»-м и гъэзэ-
щIа кIуэ унафэщI ТIымыжь Хьэсэн 

зэрыжиIамкIэ, компание лъэрызе-
хьэу 8 щолажьэ. Абыхэм яухуэ шха-
пIэхэр, хьэщIэщхэр, спорт ухуэны-
гъэхэр, цIыху мин 4000 щIэхуэн 
хуэдэу. 

Экономикэ щIыпIэ хэхахэм я ны-
къуэр илъэсипщIым щIигъуауэ и 
нэIэ щIэтщ «Кавказ. РФ» корпора-
цэм, икIи Кавказ Ищхъэрэ федера-
льнэ щIыналъэм хьэрычэтыщIэхэм 
мылъку къыхегъэлъхьэнымкIэ лэ-
жьыгъэшхуэ зэфIагъэкI. Езы «Кав-
каз. РФ»-ми къэрал ахъшэ хелъхьэ 
нэхъ щIэупщIэ зиIэ, цIыхухэм ягу 
дыхьэ зыгъэпсэхупIэхэм икIи Iэмал 
зэриIэкIэ, зрегъэужь - гъуэгухэр, ин-
женер ухуэныгъэхэр ещI, псыр, 
газыр, токыр ирешалIэ. А псом 
 хьэ рычэтыщIэхэм халъхьэн хуей 
ахъшэм и процент 30-р къахудегъа-
хуэ. 

«Курорт ехьэжьахэм езыхэм я 
пща лъэ яIэжщ. Дэ аращ щапхъэ 
тхуэхъур. Абы папщIэ гъуэгухэр, 
бгым удэзыхьей кIапсэхэр бжыгъэ 

щхьэхуэ хъун хуейщ, цIыхухэр тын-
шу зыщIэсын хьэщIэщхэм мыхьэ-
нэшхуэ яIэщ, апхуэдэуи туристу 
 къакIуэ бжыгъэм куэд елъытащ. 
Ахэр псори зэбгъэпэща нэужь, зы-
гъэпсэхупIэм зезыгъэужьыр инвес-
торхэращ. Дэ адэкIэ щIыпIэ нэ-
гъуэщIхэр къыдогъуэтри, ари ту-
рист кIуапIэ дощI. Псалъэм 
къыдэкIуэу жыпIэмэ, УФ-м и Прези-
дентым и унафэкIэ, «Архъызыр» 
ахъшэ къилэжьыфу зэтедублэри, 
хьэрычэтыщIэхэм еттыжащ. Абы 
къыпэкIуа мылъкур нэгъуэщI зы-
гъэпсэхупIэ хэхахэр зыхуей хуэ-
гъэзэным тыдогъэкIуадэ. Курортыр 
къызэIупхын папщIэ, абы узэре-
кIуалIэ, ар къэзыухъуреихь щIыпIэр 
зыхуэдэм куэд елъытащ, абы ипкъ 
иткIэ, дэ а псоми зэгъусэу долэжь, 
зыдогъэужь. КъищынэмыщIауэ, 
дэт хэнэ зыгъэпсэхупIэми езым и 
щхьэхуэныгъэ, и теплъэ, и тыншыпIэ 
иIэжу щытыпхъэщ», - жиIащ ТIы-
мыжь Хьэсэн. 

Кавказ Ищхъэрэм и адрей щIы-
пIэхэм я гугъу щищIым, уна фэ-
щIым дыщIигъуащ, Шэшэн Респуб-
ликэм щыIэ «Ведучи» зыгъэп сэ-
хупIэмрэ Дагъыстэным и Каспийск 
курортымрэ хьэрычэтыщIэ лъэры-
зехьэу 20-м я ахъшэ зэрыхалъхьар. 

«Кавказ.РФ»-м иджыпсту Шэ шэ-
ным и бгыщхьэхэм зыгъэпсэхупIэ 
зыбжанэ щеухуэ, хьэрычэтыщIэу 
5-м сом меларди 8 халъхьэну загъэ-
хьэзыр. Абы хэтщ хьэщIэщхэр, шха-
пIэхэр. Апхуэдэуи Каспий хы Iуфэм 
проектышхуэ щегъэзащIэ. 

Урысейм Экономикэ зыужьыны-
гъэмкIэ и министерствэм ЩIына-
лъэ зыужьыныгъэмкIэ и департа-
ментым и унафэщI Алтабаев Вита-
лий къыхигъэщащ Экономикэ щIы-
пIэ хэхахэм ахъшэ хэзылъхьэн 
хьэрычэтыщIэ нэхъыбэ къызэры-
хъум нэмыщI, туристхэми къазэ-
рыхэхъуар. 2023 гъэм ди зыгъэп-
сэхупIэхэм щыIащ турист мелуанрэ 
ныкъуэрэ. Иужьрей илъэсиплIым 
апхуэдэ щIыпIэ хэхахэм я мылъку 

халъхьащ хьэрычэтыщIэ 52-м, ар 
ахъшэу сом мелард 21-рэ мэхъу. 
Абы и фIыгъэкIэ, лэжьапIэ IэнатIэ 
минхэр къэунэхуащ», - жиIащ Алта-
баевым.

Кавказ Ищхъэрэм и бгылъэ лыжэ 
къэжыхьыпIэхэр зыфIэфIыр щIы-
махуэ спорт лIэужьыгъуэм ди-
хьэххэм я закъуэкъым, атIэ зып лъы-
хьакIуэ къакIуэ туристхэми зыпащI 
щыIэкъым. 

- Псалъэм къыдэкIуэу жыпIэмэ, 
щIы шылэ махуэшхуэхэм Iуащхьэ-
махуэ лъапэ цIыху мин 43-рэ щыIащ, 
абы и ныкъуэращ лыжэкIэ къэ жы-
хьыныр зи щIасэр. Апхуэдэуи, мы 
щIыпIэм гъэмахуэмрэ щIымахуэм-
рэ къакIуэ цIыху бжыгъэр зэхуэдиз 
хъуащ. А псори зи фIыщIэр щIыуэпс 
лъагъуэхэр къызэрызэрагъэпэ-
щарщ. Нэгъабэ апхуэдэ лъэс лъа-
гъуэу километр 60 хуэдиз щыпхра-
шащ Iуащхьэмахуэрэ Шэшэн Рес-
публикэм щыIэ «Ведучи» бгымрэ я 
Iэгъуэблагъэм. Iуащхьэмахуэ лъа-
пэ апхуэдэ лъэс лъагъуэу 7 иIэщ, я 
гугъуагъкIэ, задагъкIэ зэхуэмыдэу. 

Кавказ Ищхъэрэ зыгъэпсэх у пIэ-
хэм иджырей технологиехэр хуаб-
жьу къыщагъэсэбэп, абы куэдкIэ  
нэхъ тынш ещI цIыхухэм Iуэхутхьэб-
зэ яхуэщIэныр. Псалъэм папщIэ, 
 Iуащхьэмахуэ кIапсэ гъуэгукIэ дэ-
кIуейхэр чэзум щызэтримыхьэн 
 пап щIэ, кассэ нэхъыбэ къызэIуа-
хащ, ски-пассхэм нэмыщI, банк кар-
тэ къызэрыгуэкIкIэ и уасэр щIэпт 
 хъууэ ящIащ. 

Хэкупсэ, тхыдэр зыфIэгъэщIэ-
гъуэн цIыхухэр ди мащIэкъым, абы 
къыхэкIкIэ, дэтхэнэ щIыпIэ хэхами и 
пасэрей лъабжьэр, хабзэр, щхьэ-
хуэныгъэхэр къэгъэнэжын хуейщ. 
Апхуэдэу Iуащхьэмахуэ совет лъэ-
хъэнэ лъандэрэ щыIа «Приют 11» 
хьэщIэщыр зэрагъэпэщыж, нэ-
гъуэщI зыплъыхьыпIэ щIыпIэ иIахэр 
шынагъуэншэ ящI, - щыжиIащ ТIы-
мыжь Хьэсэн зэIущIэм.

 
НЭЩIЭПЫДЖЭ  Замирэ. 

ФэеплъЛъэужь  дахэ  къигъэнащ

гъэджа, адыгэбзэмрэ литературэмрэ 
фIыуэ езыгъэлъэгъуа Урыс МуIэед, 
институтым къыщыдэлэжьа щIэны-
гъэлIхэу Урыс Хьэталий, АбытIэ Му-
хьэб, Нало Ахьмэдхъан сымэ. Бзылъ-
хугъэм и зэфIэкIри и Iэзагъри хуэу-
нэтIат дерсыр щригъэкIуэкIым деж 
дэтхэнэ еджакIуэри лэжьыгъэм зэры-
хишэным. Зы дакъикъи пщIэншэу 
игъэ кIуэдыртэкъым Нинэ еджакIуэхэр 
имыгъэгупсысэу, имыгъэлажьэу. 

Нинэ адыгэбзэмрэ литературэмкIэ 
лажьэ методикэ зэгухьэныгъэм и 
унафэщIти, къыдэлажьэхэм я дерс-
хэм куэдрэ щIэст, абыхэм дэIэпы-
къуэгъу яхуэхъурт, езыми абыхэм щи-
лъагъу щIэщыгъуэ гуэрхэр и дерсхэм 
къыщигъэсэбэпырт. 

Сэ Нинэ и дерс куэд сыщIэсащ, ауэ 
ар хуэмыхьэзыру классым щIыхьауэ 
сщIэжыркъым. Зэи зыщигъэгъупщэр-
тэкъым сабийм нэмысу, хабзэу хэ-
лъын хуейр. Абы и псалъэмакъым мы-
чэму къыхигъэщхьэхукIырт щIалэ 
 цIы кIум хэлъын хуей хьэл-щэныр, хъы-
джэбз цIыкIум зэрихьапхъэ хабзэхэр 
зыухэдэр. Ахэр хуигъасэрт адэ-анэ-
хэм, нэхъыжьхэм, нэхъыщIэхэм, Хэ-
кум хуаIэн хуей лъагъуныгъэм. Зи уна-
фэщI классыр сытым дежи я еджэ-
джэкIи, я щэнкIи школ псом къахэ-
щырт. Ар къызыхэкIыр, абыкIэ нэхъ 
дэ Iэ пыкъуэгъу хъур адэ-анэхэм пы-
щIэ ныгъэ зэрахуиIэрт.

Сабийр егъэджэным, гъэсэным 
къы дэкIуэу, школ гъащIэми жыджэру 
хэтт. 50 - 60 гъэхэм школхэм джэд, 

тхьэ кIумэкIыхь, былым, шылэ хьэпIа-
цIэ ягъашхэу щыщытам, егъэджа-
кIуэр жыджэру хэтащ абыи. Колхоз 
губгъуэм сабийхэр щыщылажьэкIэ, 
абы и классырт япэ итыр. АбыкIэ са-
бийхэм я гъэсэныгъэр иригъэ фIа-
кIуэрт, лэжьыгъэр фIыуэ ялъагъуу 
къи гъэтэджырт. Езыри школым 
пхъэн кIакIуэу, лъэсакIуэу щыла жьэ-
хэм дэ Iэ пыкъуэгъу яхуэхъурт: щеджэ 
пэшыр гъэ еджэгъуэм хуэгъэхьэзы ры-
нымкIэ, школ хьэкур гъэплъынымкIэ, 
ар зэрагъэплъын пхъэр къутэнымкIэ, 
псы къэхьынымкIэ, классыр къэлъэ-
сынымкIэ, школ пщIантIэр къабзэу зе-
хьэнымкIэ, нэгъуэщIхэмкIи. Абы къы-
дэкIуэу, Нинэ еджакIуэхэм я нэгу зри-
гъэужьырт: гъэмахуэ, щIымахуэ зы-
гъэпсэхугъуэхэм ахэр щIыпIэ куэдым 
зыплъыхьакIуэ ишэрт. 

Апхуэдэу цIыкIухэр ишат Налшык, 
Москва, Киев, Тбилиси, Краснодон, ди 
щIыпIэ дахэхэм, нэгъуэщIхэми. Къа-
лэхэм сабийхэм щаригъэлъагъурт тхы-
дэм теухуа фэеплъхэр, зэджа тхылъ-
хэм хэт лIыхъужьхэм ятеухуауэ хъыбар-
хэр зыщIэлъ музейхэм, библиотекэхэм, 
абыхэм епха щIыпIэхэм ишэрт. 

Нинэ жыджэру хэтт школым, къуа-
жэм, районым щекIуэкI жылагъуэ         
Iуэ хухэм. Ар куэдрэ лэжьащ школым и 
комсомол, парт пэщIэдзэ организацэ-
хэм я секретару, профсоюз комите-
тым и унафэщIу. Езыр сытым дежи 
нэжэгужэт, махуэшхуэхэм иращIэ-
кIыну Iуэхухэр зыгъэхьэзырыр Нинэт. 
«ЦIыхур гугъу ехьу щылажьэкIэ, зи-
гъэпсэхун хуейщ», - жиIэрт абы. Нинэ 
иригъэджа, гъуэгу тэмэм тригъэува 
еджакIуэхэм школыр къауха нэужьи, 
гулъытэншэу къигъанэртэкъым, ахэр 
дэнэ щымыIэми, пыщIэныгъэ яхуиIэт. 
Абы иригъэджахэм къахэкIащ инже-
нерхэр, дохутырхэр, экономистхэр, 
агро номхэр, политик икIи унафэщI 
гъуэ зэджэхэр, егъэджакIуэ IэкIуэлъа-
кIуэхэр, журналистхэр, къэралым и 
цIыхухэр мамыру псэуныр къызэзы-
гъэпэщхэр, къызэрыгуэкI лэжьакIуэ 
хьэлэмэтхэр. Зи гугъу тщIыхэм 
ящыщщ КъБКъУ-м и ректору куэдрэ 
лэжьа, иджы абы и президент Къа рэ-
мырзэ Барэсбий, КъБКъУ-м и про-
фессору щыта Балъкъыз Михаил, до-
центу щыта Соблыр Мухьэрбий,               
мэ къумэш щIэныгъэхэмкIэ доктор 
Джыназ Борис, техникэ щIэныгъэхэм-
кIэ кандидат ЛIуп Сэфарбий, къу-      
лыкъу зэхуэмыдэхэм пэрытауэ Балъ-
къыз  Замир, Щоджэн Хьэжмусэ, ЛIуп 
Владимир, ЛIуп Анатолэ, Мэз Иринэ, 

Апажэ Борис, ХъутIэ Валерэ, Балъ-
къыз Арсен, Къейсын Риммэ, IэщIа-
гъэлIхэу, унафэщIхэу ди республи кэм, 
нэгъуэщI щIыпIэхэм щылэжьа куэд. 

Псом хуэмыдэу Нинэ щыгуфIыкIырт 
егъэджакIуэ IэщIагъэр къыхэзыхахэу 
ехъулIэныгъэ яIэу лажьэхэм. Абыхэм 
ящыщщ Семэн Владимир, Хьэбылэ 
Тосэ, Жэрыщты Фусэ, Хьэщыкъуейхэ 
Светэрэ Ларисэрэ, Джэрмэншык шко-
лыр къаухауэ, абы щылэжьэну зы-
гъэзэжа куэд. 

Емызэшу, псэемыблэжу егъэ джэ-
ныгъэ IэнатIэм зэрыпэрытам, и ехъу-
лIэныгъэхэм папщIэ Нинэ къыхуа-
гъэфэщащ РСФСР-м «ЦIыхухэм щIэ-
ныгъэ егъэгъуэтынымкIэ и отличник» 
дамыгъэр, «Лэжьыгъэм и ветеран» 
медалыр, Къэбэрдей-Балъкъэр Рес-
публикэм ЦIыхубэм щIэныгъэ егъэ-
гъуэтынымкIэ и министерствэмрэ 
ЩIэ ныгъэм и лэжьакIуэхэм я профсо-
юзым и обкомымрэ я ЩIыхь тхылъхэр, 
зэхьэзэхуэм зэрыщытекIуам щыхьэт 
техъуэ тхылъхэр, администрацэхэм 
къабгъэдэкI фIыщIэ тхылъхэр. 

Нинэ къуажэ Советым и депутату 
щы щытам цIыхухэм пщIэ къыхуа-
щIырт, и пщэ къралъхьэ къалэнхэр 
жы джэру игъэзащIэрт. А псори къа-
лъытэри, 1973 гъэм Советым и тхьэ-
мадэу хахащ ар къуажэдэсхэм. А лэ-
жьыгъэ мытыншым Нинэ илъэситху-
кIэ пэрытащ, къуажэр зэIузэпэщ щIы-
ным, цIыхухэм зыхуей-зыхуэфI 
ягъуэ тыным и къарури, и щIэныгъэри, 
и акъылри къыхуигъэсэбэпащ. 

И сабиигъуэр хэку зауэшхуэмрэ абы 
къыкIэлъыкIуа илъэс гугъухэмрэ ири-
хьэлIащ бзылъхугъэ гуащIафIэм. И 
адэр пасэу дунейм ехыжащ, зы щIа-
лэрэ хъыджэбзитIрэ анэм къыхуэнэ-
ри. Нинэ и анэми, и дэлъху закъуэми я 
 гуауэр игъэващ. Ауэ псом нэхърэ нэхъ 
Iейт и шыпхъу нэхъыщIэ закъуэ къы-
хуэнэжар машинэм щиукIам. ЦIыху-
фэр Iуву жаIэ, ауэ Нинэ а гуауэ хьэлъэр 
хуэгъэвакъым. Ар дунейм ехыжащ 
1991 гъэм фокIадэм и 29-м. 

Нинэ иужь илъэсым хуабжьу сымэ-
джащ, и ажалыр къызэрысар къы-
щищIэм, уэсят къищIыжащ щылэ -
жьа Джрмэншык къуажэм и кхъэм 
щы щIалъхьэну. А лъэIур хуэдгъэзэ-
щIат. Иджы кхъэм дыхьэ дэтхэнэми 
Нинэ и сыным Iэ делъэ, псалъэ гуа-   
пэ хужеIэ. Абы и сурэт дахи фIэлъщ 
илъэс куэдкIэ щылэжьа Джэрмэншык 
курыт еджапIэм. 

ЛIУП  Нурхьэлий. 
Джэрмэншык къуажэ 

Насыпыр 
зыхилъагъуэр

 судми зэдзэкIакIуэу що-
лажьэ. Апхуэдэу Заптийр 
«Си бзэ - си псэ, си дуней» 
фестиваль-зэпеуэми и 
къэп  щытакIуэ пажэхэм 
ящыщщ. 

Иринэ адыгэбзэр зыпищI 
щыIэкъым. Иригъаджэ  
цIы кIухэм а бзэр зэраIу-
рилъ хьэн, тхэфу, еджэфу 
зэры ри гъэсэн мурадыр 
къа лэн зыщищIыжауэ мэ-
лажьэ. Адыгэбзэр фIыуэ 
зымыщIэ еджакIуэхэм зэ-
ман мымащIи ятримы-
гъэкIуадэрэ абы!

ЕджапIэм и унафэщI 
 Ахъ мэт Рустам, Прохладнэ 
щIы  налъэм егъэджэны-
гъэмкIэ и IэнатIэм и пашэ 
Ворон Иринэ сымэ хуабжьу 
хуэарэзыщ егъэджакIуэр. 
Абыхэм я фIыщIэщ                           
ады гэбзэм хухах сыхьэт 
б жыгъэр щым зэрынэсы-
жар. А сыхьэтхэр куп щIа-
фIэу къегъэсэбэп Иринэ. 
Езыри и гъэ сэнхэри зэпеуэ-
хэм жы джэру хэтщ, бжьы-
пэр къыщахьу. Щыт хъу, 
фIыщIэ тхылъу Иринэ иIэр 
ма щIэкъым. УвыIэгъуэ 
имыIэу егъэ джакIуэм и щIэ-
ныгъэм хегъахъуэ.

Ар Иринэ и насыпым и  зы 
лъэныкъуэщ. Абы къэ-
гуэхыпIэ имыIэу епхащ 
бзылъ хугъэм и унагъуэр. 
2006 гъэм Заптий лъэп-
къым ящыщ унагъуэм нысэ 
 щыхъуа Иринэ и насыпыр 
Iыхьэ мыгуэшу къилъы-
тэрт. Гуащэ-тхьэмадэм пхъу 
яхуэхъуа, пщыкъуэхэм 
 шыпхъу пэлъытэу ябжу хуе-
жьа нысэр фIым я фIыжт. 
ЗэгурыIуэрэ зэдэIуэжу псэу 
Беслъэнрэ Иринэрэ зэда-
гъуэтащ бынитху. 

Унагъуэ дахэу псэуну 
щIэзыдза, зи жьэгу и бе-
рычэтыр сыт щыгъуи Iэнэгу 
темыкI, зэгурыIуэр зи яку 
дэлъ, пкъыфIэу зэфIэувэ 
хъуа унагъуэм жьапщэ уаер 
къахукъуэуащ. 2020 гъэм 
Беслъэн дунейм ехыжащ, 

Иринэ сабиитху къыхуэнащ 
и щхьэ закъуэу ипIыну. Ни-
занэ, Къантемыр, Iэсият, 
Амалие, Алия сабийхэр зы-
хуей хуэзыгъазэу псэу  анэм 
и бынхэр лъагъуныгъэ 
 къабзэкIэ епсыхь, гъэсэны-
гъэ-ущииныгъэ псалъэу 
куэд яжреIэ. Пэжщ, уи щхьэ 
закъуэу бынитху упIыныр, 
ахэр зыхуей хуэбгъазэу уп-
сэуныр гугъущ, ауэ, Иринэ 
зэрыжиIэщи, абы хуабжьу     
и щIэгъэкъуэнщ гуащэмрэ 
пщы къуэхэмрэ. Адэ зыщ-
хьэ щымытыж, анэм и 
жыIэм едаIуэ сабийхэр 
еджа пIэм фIы дыдэу що-
джэ, сабий садым кIуэ         
Алия цIыкIуи гъэфIэну уна-
гъуэм яIэщ. 

Ди республикэм и Iэта-
щхьэ КIуэкIуэ Казбек къыб-
гъэдэкIыу быныфI зыпI анэ 
гумащIэ  Заптий  Иринэ 
2022 гъэм къыхуагъэфэ-
щащ «Анагъэм и щIыхь» 
медалыр.

 Зи ныбжькIэ щIалэу куэд 
зылъэгъуа, куэди зыхузэ-
фIэкI цIыхубзыр щапхъэу 
къызолъытэ. 2024 гъэр 
 унагъуэм и илъэсу ягъэу-
ващ. Щхьэгъусэ зыщхьэ-
щы мытыж, ауэ зи лэжьы-
гъэкIи, унагъуэкIи, бын гъэ-
сэкIэкIи дагъуэ зимыIэ Ири-
нэ дэплъеину сыхуейщ зи 
щIалэгъуэхэр. Ди жагъуэ 
зэрыхъущи, куэдрэ къохъу 
зэщхьэгъусэхэр щызэбгъэ-
дэкIыж, сабийхэр щыхы-
фIадзэ. Узыдэплъей хъу-
нущ гугъуехьхэм къапимы-
кIуэту лэжьыгъэ IэнатIэри 
унагъуэри екIуу зэдэзы-
хьыф Заптий Иринэ. 

Iыхьэ мыгуэшу жаIэ 
насыпыр. Ауэ ар пэжкъым - 
гуэшащ ар Iыхьэ-Iыхьэу. 
Пэжщ, абы и бзийхэр узэ-
рыхуейуэ нэсу къыпте мып-
сэнкIэ хъунущ, атIэми Iэмал 
зэриIэкIэрэ фIым зыхуэ-
гъэшыпхъэщ, Iейр IэщIыб 
щIыпхъэщ.

МАХУЭЛI  Беслъэн.

Зэныбжьэгъугъэр
ягъэбыдэ

зэрызэдэлэжьэнум пы-
щIа жэрдэмхэм.

Къэбэрдей-Балъкъэ-
рым икIа хьэщIэхэр а ма-
хуэхэм щыIащ Белорус-
сием и «Горремавтодор 
Мингорисполкома» ГПО, 
«Минскзеленстрой» УП, 
«МТЗ» ОАО IуэхущIапIэ- 
х эм, нэгъуэщIхэми. 

Апхуэдэуи лIыкIуэхэр Iу-
щIащ Минск къалэм и 
Партизан куейм и адми-
нистрацэм и унафэщI 
 Вороницкий Валерий. 
Ахэр тепсэлъыхьащ лъэ-
ныкъуитIми я фейдэ 
 зы хэлъ IэнатIэхэм нэхъри 
зегъэужьыным, продук-
цэхэр зэхуегъэшэным, лэ-
жьыгъэ и пIалъэкIэ зэ-
хъуэжыным ехьэлIа Iуэ-
хугъуэхэм. Абы хыхьэу 
«Горзеленхоз»-м и про-

дукцэр Минск хурагъэ-
шэну, дыдейхэр зыхуэны-
къуэ техникэ хэхахэу къа-
лэхэр къабзэу зехьэным, 
зэIузэпэщ щIыным ехьэ-
лIахэр хэгъэрейхэм я  деж 
къыщащэхуну апхуэдэ 
 зэгурыIуэныгъэхэм хуэ-
кIуащ. 

Белоруссием дэлэ жьэ-
ным хуэгъэпсауэ иджып-
сту ирагъэкIуэкI Iуэху-
гъуэхэр къызэрагъэпэ-
щащ «Дунейпсо коопе-
рацэмрэ экспортымрэ» 
лъэпкъ пэхуэщIэм ипкъ 
иткIэ. КъБР-м и экспорт 
Iуэхугъуэхэм зегъэу жьы-
нымкIэ щыIэ программэм 
тету ирагъэкIуэкI лэжьы-
гъэхэр къалъытащ рес-
публикэм и къэрал щIыб-
экономикэ IэнатIэм щы-
зэфIагъэкI Iуэхухэм 
 щы нэхъапэу икIи а зэ пы  -
щIэныгъэхэм адэкIи зе-
гъэубгъуным мыхьэ-
нэшхуэ иIэу. 

ХЬЭЩЫКЪУЕЙ Олег.

Дашу Хьэшыр къызэралъхурэ илъэс 95-рэ ирокъу
Туризм



Москва дэт ВДНХ-м ще-
кIуэкI «Урысей» гъэлъэ-
гъуэ ныгъэ-зэхыхьэ иным 
щэкIуэгъуэ мазэ лъандэрэ 
куэд щыIащ, интернетымрэ 
телевиденэмкIэ кIэ лъы  п-
лъащ, иджыри цIыхур 
щыIувщ. 

КЪЫЗЭГЪЭПЭЩАКIУЭ ХЭМ 
къыхалъхьауэ, иджыпсту ди 
къэралым IэIэт щокIуэкI 
 УФ-м и хэгъэгу 89-м щыщу 
зи хэщIапIэр нэхъыфI щIы-
налъэр къыхэхыным теу-
хуауэ. Къэбэрдей-Балъкъэр 
Республикэри хэтщ IэIэтым. 
Абы и къулеигъэхэмрэ и 
 лъапIэныгъэхэмрэ нэры-
лъагъуу ухуа хъуащ ВДНХ-м 
и 75-нэ павильоным ща-
гъэува плIанэпэр. КъБР-м и 
ехъулIэныгъэхэмрэ нобэ иIэ 
щыIэкIэ-псэукIэмрэ къэзы-
гъэлъагъуэ утыкум махуэ 
къэс цIыху куэд щызэблокI, 
яфIэгъэщIэгъуэну зэпа-
плъыхь адыгэ, балъкъэр 
уна гъуэхэм, IэпщIэлъапщIэ-
хэм, зэчиифIэхэм къагъэ-
сэбэп хьэпшыпхэр зыхуэдэр, 
лъэпкъ фащэхэм я теплъэр, 
абы пкърылъ цIыкIуфэ кIу-
хэр. 

Журналистхэр, блогерхэр 
щIэх-щIэхыу здэкIуэ ВДНХ-м 
гу щылъатэ ди плIанэпэми, 
уеблэмэ «МыIэрысэм щIи-
гъэна Къэбэрдей-Балъ-
къэр», «Iуащхьэмахуэ зи да-
мыгъэ Къэбэрдей-Балъ-
къэр» жаIэурэ интернетым 
ущрохьэлIэ. Пэж дыдэуи 
 Iуащхьэмахуэ лъапэ ущыIа 
хуэдэу къыпщызыгъэхъу, 
технологие ехьэжьахэмкIэ 
узэда экран иным кIэроувэ 
ди хьэщIэщым къыщIыхьэ 
псори. Абы щыболъагъу 

 Iуащхьэмахуэ нобэ зэрызи-
ужьар. Уэсым ухэту бгы джа-
бэм укIэрыт хуэдэу къып-
фIэзыгъэщI экраным щыбо-
лъагъу уэсыщхьэ щыгуи-
тIыр щыфIэрафIэ бгылъэ 
щIыпIэ дыгъэпсыр, кIапсэ 
гъуэгухэм дэкIуей кабинэ-
хэр, нэжэгужэу абы къы-
щызыкIухь, къыщызыжыхь 
ди хьэщIэхэм траха видео-
хэр. А псори зигу дэмыхьа 
щIэкIыжакъым абы. Уры-
сейм и зы хэгъэгур гъэми 
щIыми дыгъэпсмэ, адрейм 
уэшхымрэ уэсымрэ нэхъ 
 къебэкIмэ, ди лъахэм и 
 зыгъэпсэхупIэ дахэм уэс-

укхъуэри дыгъэ нэбзийри 
зэрыщызэщIыгъур яфIэте-
лъыджэщ хьэщIэхэм. Хъы-
бару зэхаха, псы хущхъуэ  -
хэр зи куэд санаторэхэм ща-
щIэ Iуэхутхьэбзэхэр, щагъэ-
хъуж узыфэхэр зыхуэдэр 
зрагъащIэ къытхуеблагъэ-
хэм.

Уеблэмэ альпинизмэм 
къы щагъэсэбэп хьэпшып-
хэмрэ ар цIыхухэм зэрызы-
кIэралъхьэмрэ теухуа мас-
тер-классхэр абдеж щра-
гъэкIуэкI, Iуащхьэмахуэ зэ-
рыдэкI гъуэгур зыхуэдэр 
цIыхухэм гурагъаIуэ, лъэпкъ 
IэпщIэлъапщIэхэм я IэпэIэ-

сагъым щыкIэлъоплъ. 
Къэбэрдей-Балъкъэрым 

турист нэхъыбэ къакIуэу зэ-
теублэнымкIэ, урысей цIыху-
хэм зыгъэпсэхупIэ ящIы-
ным кIэ сэбэп хъунухэм 
ящыщщ «Нарзанхэм я ауз» 
эко-паркыр. Ари зыхуей хуэ-
зэу щагъэхьэзыращ къэра-
лым и цIыхухэр щызэблэкI 
гъэлъэгъуэныгъэм.

А псом къищынэмыщIауэ, 
хьэщIэхэм ирагъэцIыху зи 
зэфIэкIкIэ, щIэныгъэкIэ, 
 къарукIэ ди лъэпкъхэм къа-
хэжаныкIа цIыху пашэхэр, 
КъБР-м ис лъэпкъхэм я 
щэнхабзэмрэ гъуазджэмрэ 

и дахагъыр ягъэлъагъуэу 
махуэ къэс ВДНХ-м щола-
жьэ щэнхабзэм и лIыкIуэхэр.

ЖыпIэнуракъэ, мультиме-
дийнэ технологие къызэры-
мы кIуэхэр къагъэсэбэпкIэрэ 
ВДНХ-м щекIуэкI гъэлъэ-
гъуэныгъэ-зэхыхьэ иным хэ-
лажьэ Къэбэрдей-Балъкъэр 
стендым къэралпсо, дуней-
псо утыкухэм кърехьэ 
мэкъу мэш IэнатIэм, щэнха-
бзэ щIэинхэм, иджырей 
егъэ джэныгъэ Iэмалхэм, 
цIыху бэ IэщIагъэхэм ятеухуа 
теплъэгъуэхэр, апхуэдэуи 
лъэпкъ шхыныгъуэхэр ща-
гъэхьэзыр. 

Урысейр щIыпIэ дахэкIи, 
цIыху IущхэмкIи, зэфIэкI ин-
хэмкIи, щIыуэпс къабзэкIи 
бейщ. Ар къалъытэри, зэпе-
уэр лIэужьыгъуэ 11-у ягуэ-
шащ: «ФIым я нэхъыфIыр», 
«Зыми емыщхьыр», «Нэ-
хъыбэ къыщыпщIэр», «ЩIы-
уэ псым хуэсакъыр», «Хаб-
зэр зыхъумэр», «Сабийхэм 
папщIэ нэхъыфIыр», «Зыу-
жьыныгъэмрэ иджырей Iэ-
малхэмрэ», «Виртуальнэ 
зекIуэ нэхъыфI», «Интерак-
тив нэхъыфI», «Турист про-
ект нэхъыфI», «Социальнэ 
проект нэхъыфI». 

IэIэтым фыхэт хъунущ Iэ-
мал зыбжанэ къэвгъэсэбэ-
пу: телефоным тет «Урысей 
ВДНХ» гуэдзэнымкIэ е «Ду-
нейпсо гъэлъэгъуэныгъэ-
зэхыхьэ» сайтымкIэ. 

НЭЩIЭПЫДЖЭ Замирэ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 

редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

И IэщIагъэ-щIэныгъэкIи, и Iуэху зе-
хьэкIэкIи зыхыхьэм къахэщ щIалэ ахъы р-
зэманщ ГъукIэпщ Iэсхьэд. Ар Урысей Фе-
дерацэм ФедерацэмкIэ и Советым и сена-
тор Къанокъуэ Арсен и дэIэпыкъуэгъущ. 

УРЫСЕЙМ Хамэ къэрал IуэхухэмкIэ и ми-
нистерствэм и МГИМО-м и «Международное 
право» къудамэр къиухащ (2018 гъэм бака-
лавриатыр, 2020 гъэм - магистратурэр, 2023 
гъэм - аспирантурэр). Къэбэрдей-Балъкъэ-
рым щыщу зи кандидат диссертацэр япэу 
МГИМО-м щыпхызыгъэкIар ГъукIэпщ 
Iэсхьэдщ. Абы къыдэкIуэу, ар щеджащ Уры-
сей Федерацэм и Правительствэм деж Фи-
нансхэмкIэ щыIэ университетым, щIэныгъэ 
нэхъыщхьэу тIу (юрист, экономист) иIэщ. 
Къэбэрдей-Балъкъэр Республикэм и Iэта-
щхьэм и стипендиер, апхуэдэуи «Адыгэхэр» 
фондым Москва щеджэ ди лъэпкъэгъу сту-
дентхэм папщIэ игъэува, Къэжэр Альберт и 
цIэр зезыхьэ стипендиер къэхьыным хуэ-
гъэпса зэхьэзэхуэхэм щытекIуэри, ахэр 2016 
гъэм къыхуагъэфэщащ. Плеханов Г. В. и 
цIэр зезыхьэ Урысей экономикэ университе-
тым и промышленно-экономикэ колледжым 
2019 - 2021 гъэхэм щригъэджащ. 2019 гъэм 
ар щытекIуащ лъэпкъ куэд зыхэта «Права 
человека глазами российских студентов» 
щIэныгъэ-къэхутэныгъэ зэхьэзэхуэм икIи 
 Венэ дэт университетым стажировкэ ягъэ-
кIуащ. Ди къэралым хабзэм теухуауэ 
къыщыдэкI журналхэм къытехуащ Iэсхьэд и 
щIэныгъэ тхыгъэу 9. ЩIэныгъэ-егъэджэны-
гъэ IэнатIэм щиIэ ехъулIэныгъэхэмрэ жыла-
гъуэ лэжьыгъэм жыджэру зэрыхэтымрэ пап-
щIэ МГИМО-р къэзыухахэм я ассоциацэм 
пщIэ зиIэу хэтым и дамыгъэр, а еджапIэ нэ-
хъыщхьэр илъэс 75-рэ зэрырикъум папщIэ 
ягъэхьэзыра юбилей медалыр 2020 гъэм 
къыхуагъэфэщащ. А гъэ дыдэм и зэфIэкI 
къыщигъэлъагъуэу хэтащ лэжьакIуэфI хъуну 
зыщыгугъхэм папщIэ ирагъэкIуэкI «Лидеры 
России», «Лидеры России - Политика» феде-
ральнэ Iуэхухэм. 2021 гъэм ар хъуащ УФ-м и 
къэрал жылагъуэ къулыкъум 3-нэ класс зиIэ 
и чэнджэщэгъу. 2022 - 2023 гъэхэм абы 
 къратащ УФ-м и Президентым и стипендиер. 
Щыстудента илъэсхэм (2014 - 2020) ар щы-
тащ МГИМО-м и Къэбэрдей-Балъкъэр зэ-
гухьэныгъэм, а еджапIэм щеджэ урысей сту-
дентхэм я зэгухьэныгъэм я унафэщIу, 
иджыпсту а IуэхущIапIэхэм щIыхь зиIэ я 
унафэщIщ. ЖыпIэнурамэ, студент нэхъыфIу 
къыщамылъыта, зыхэта Iуэхухэм къыщыхэ-
мы жаныкIа зэи къэхъуакъым, зэпеуэ зэ мы-
лIэужьыгъуэу куэд дыдэм текIуэныгъэ къы-
щихьащ. Лэжьэн зэрыщIидзэрэ Iуэху Iэджэ 
зэфIигъэкIащ, псалъэм и хьэтыркIэ, хьэры-
чэтыщIэхэм я проектхэм я «StartUp 5642» 
щIыналъэ зэхьэзэхуэр, УФ-м и сенатор Къа-
нокъуэ Арсен и нэIэм щIэту екIуэкIыр, къы-
зэригъэпэщащ, «Страна Прометея» жыла-
гъуэ щIалэгъуалэ зэгухьэныгъэр зэхэзыша-
ри и япэ унафэщIри Iэсхьэдщ. 

Къызэрыхэдгъэщащи, жылагъуэ лэжьы-
гъэр мыIейуэ къохъулIэ ГъукIэпщым. Зэман 
зэхуэ мыдэхэм абы игъэхьэзыращ лIыщхьэ-
хэм, цIыху цIэрыIуэхэм, Iуэху хэхахэм ятеухуа 
пшыхьхэр, дэтхэнэри еплъахэм ягу къинэ-
жауэ щытащ. Иужьрейщ Iэсхьэд и адэшхуэ 
уэрэджыIакIуэ цIэрыIуэ Мэремы къуэ Хъу сен 
къызэралъхурэ илъэс 75-рэ щрикъум ири-
хьэлIэу Налшык щызэхиша фэеплъ пщы-
хьэщхьэ гъэщIэгъуэныр. Абы теухуа тхыгъэ 
ди газетым тетауэ зэрыщытам къыхэкIыу, 
лейуэ къытедгъэзэжынкъым, зылъэгъуахэр 
щыхьэт зэрытехъуэфынущи, щIэщыгъуэу, 
Хъусен и гъащIи, и гуащIи къыщызэщIэкъуа 
хъуауэ екIуэкIащ ар. Езыгъэблагъэ тхылъым 
тета QR-кодым (концертым и деж экранми 
къридзащ ар) жып телефоныр тебубыдэмэ,  

Мэремыкъуэм и сурэтхэр, и  гъащIэм, и гуа-
щIэм теухуауэ зэгуэр ятхахэр, жаIахэр, и 
уэрэдхэр, концертым и программэри щIы-
гъужу,  къредзэ. Нобэрей цIыхум и дежкIэ 
хуабжьу тыншщ а Iуэхур, зыщIари Iэсхьэдщ, 
Хъусен и гуащIэр зыфIэгъэщIэ гъуэнхэм 
яхуэщхьэпэн, и адэшхуэм и щIэин лъапIэри 
хъума хъун хуэдэу. 

«Мэремыкъуэ Хъусен и пхъурылъху Iэсхьэд 
зыкъызигъэцIыхуат и адэшхуэм и фэеплъ 
пшыхь къызэригъэпэщыну иужь щихьам, - 
жеIэ усакIуэ, «Горянка» газетым и редактор 
нэхъыщхьэ Къаныкъуэ Заринэ, - Iуэху дахэр 
зи жэрдэмри, уэрэджыIакIуэм и гуащIэр 
фIыуэ зылъагъуу Iэсхьэд къуэувахэр зэры-
щыIэри и псалъэхэм къыхэщу. - НэгъуэщIхэм 
я пщэ димылъхьэу, езыми IэщIыб ищIауэ 
щымылъу, и адэшхуэ артист цIэрыIуэм 
къыщIэнауэ хъуар зыхуихьэсыжарэ псоми 
фIыуэ хищIыкIыу зэрыщытым занщIэу гу 
лъыстащ. Адыгэм теухуауэ дызэхэплъэжмэ, 
мащIэ дыдэщ апхуэдэ щIэблэ зиIэу узри-
хьэлIэр. Iэсхьэд къытхэкIащ, езым и нэ-
хъыжьми, абы къыпыщIауэ щыта артистхэ-
ми, усакIуэхэми, цIыху къызэрыгуэкIхэми 
пщIэ яхуищIрэ я фэеплъыр мыкIуэдыжын 
ищIыну хуейуэ. 

Пшыхьыр хьэзыр хъухуи абы иужькIи 
сыкIэлъыплъати, щIалэ губзыгъэщ, щIэны-
гъэ зыбгъэдэлъщ, Москва дэс ди лъэп-
къэгъухэм къахэщу, дзыхь зыхуэпщIын 
адыгэ щIалэщ. Тхьэм хущIигъэхьэ! 

Согугъэ дэнэкIэ и цIэ щызэхэтхми, ар 
щIызэхэтхынур щхьэусыгъуэфIу щытыну. 
 Хъусен къыщIэна уэрэди, фильми, гупсыси 
зыхуей хуигъэзауэ, ихъумауэ зэрыщытыр 
псомкIи щапхъэщ». 

Мэремыкъуэ Хъусен иужьрейуэ сыще псэ-
лъам, иригушхуэу къысхутепсэлъыхьат 
Iэсхьэд и зэфIэкIхэм. А зэманым ирихьэлIэу 
пхъурылъхум зыIэригъэхьэфа ехъулIэныгъэ-
хэм къадэкIуэу, абы и напщIэм телът ар, 
увыIэ гъуэ имыIэу, тхылъ зэреджэр. «Си биб-
лиотекэм (ар Iейуэ схужыIэнукъым, адыгэм 
и мэ зыщыуа зыIэрызмыгъэхьэу къэзгъанэр-
къым) хэсщ», - жиIэрт Хъусен. Ар щIэныгъэм 
и къигъэхъуапIэщ, Хъусен и гушхуэныгъэр 
къызыхэкIа хъугъуэфIыгъуэ инщ. Адыгэ 
лъэпкъыр ди къэралым и къалащхьэм 
щызыIэт щIалэм къызыхэкIар зэрыщымы-
гъупщэр къызэрымыкIуэу гуапэщ!

ИСТЭПАН  Залинэ.

КъызыхэкIар
къалащхьэм щеIэт

Ди республикэр пашэ хъуну фыхуеймэ…

Къэрал кIуэцI Iуэхухэм-
кIэ министерствэу КъБР-м 
щыIэм НаркотикхэкIхэр 
зэрызэрагъакIуэм кIэ лъы-
плъынымкIэ и управ ленэм 
2024 гъэм мазаем и 6-м 
щекIуэкIащ имычэзууэ зи 
гъащIэр къызэпыуда, 
МВД-м и УНК-м и «Гром» 
гуп хэхам и командир, по-
лицэм и полковник Къуэ-
шырокъуэ Владислав Бо-
рис и къуэм и фэеплъ зэIу-
щIэ. 

АБЫ хэтащ КъБР-м щыIэ 
МВД-м и УНК-м и уна-
фэщIым и къуэдзэ, поли-
цэм и майор Мысостышхуэ 
Астемыр, Урысей лъэпкъ 
гвардием и управленэу 
 КъБР-м щыIэм и СОБР 
гупым и командир, полицэм 
и полковник Щхьэгуэш Рус-

там, Къуэшырокъуэм и 
Iыхьлыхэмрэ къыдэлэжьа-
хэмрэ. 

Къызэхуэсахэм республи-
кэ УНК-м и щIыпIэм щагъэу-
ва Къуэшырокъуэ Вла-
дислав и фэеплъым деж 
удз гъэгъахэр щагъэтIы-
лъащ. 

ЗэIущIэм кърихьэлIахэм 
защыхуигъазэм Мысосты-
шхуэ Астемыр къыхигъэ-
щащ Владислав командир 
нэсу зэрыщытар, щIэпхъа-
джагъэм пэщIэтынымрэ 
цIыхухэм я шынагъуэнша-
гъэр къызэгъэпэщынымрэ 
и гъащIэм и нэхъыбэр 
зэрытригъэкIуэдар. 

- Дэ дощыгъуэ ар 

зэрытщIымыгъужым къы-
хэкIыу, ауэ дрогушхуэ абы и 
гъащIэмрэ зэфIиха къу-
лыкъум рэ. Ди ныбжьэгъум 
щIыхь пылъу къикIуа гъуэ-
гуа нэр ди лэжьакIуэ зи 
щIалэгъуэ хэм я дежкIэ хэ-
купсагъэмрэ къэмылэнджа-
гъэмрэ я щапхъэщ, - жиIащ 
Мысостыш хуэ Астемыр.

ЗэIущIэм и кIэухыу Вла-
дислав и анэ Розэ фэеплъ 
зэхуэсым и къызэгъэпэ-
щакIуэхэм фIыщIэ яхуи-
щIащ, я лэжьакIуэхэм ма-
мырыгъэ, гуапагъэ, я къу-
лыкъум ехъулIэныгъэхэр 
щаIэну зэригуапэр жиIащ. 

УЭРДОКЪУЭ Женя.

ГъащIэ  мащIэт

Ставрополь къалэм къи-
кIыу иджыблагъэ хъыбар 
къызэрытIэрыхьамкIэ, УФ-м 
футболымкIэ и етIуанэ 
лигэм щыджэгу «Динамо 
Ставрополь»-м и тренер нэ-
хъыщхьэу ягъэуващ адыгэ 
щIалэ, ди лъахэгъу Шакъ 
Ашэмэз икIи мазаем и 8-м и 
къалэнхэм пэрыуващ. 

ЕТIУАНЭ лигэм и чемпио-
натыр ирагъэжьэжыным ма-
зитI иримыкъу къэнэжауэ 
ставрополдэсхэм я коман-
дэм и тренер нэхъыщхьэ 
Бойкэ Сергей и къулыкъум 
текIащ, къызэратамкIэ, лъэ-
ныкъуитIым гужьгъэжь зэ-
хуа мыIэу. Ауэ, хэзыщIыкIхэм 
зэрыжаIэмкIэ, «Динамо-
Ставрополь»-р нэгъабэ зы-
хэта гупым иужь дыдэ 
 увы пIэр къызэрыщихьарщ 
щхьэу сыгъуэ хуэхъуар. Абы 
щхьэкIи къэмынэу, тренер 

нэхъыщхьэм и къалэнхэр 
зэкIэ щхьэщахатэкъым, ко-
мандэр гъэ джэгугъуэщIэм 
зэрыхуигъэхьэзыр щIыкIэм 
арэзы къимыщI хъухункIэ. 
ИтIанэщ а къулыкъур ди щIа-
лэм къыщыхуагъэфэщар.

Шакъ Ашэмэз, зэрыжаIэу, 
зэрысабий лъандэрэ футбол 
мэджэгу. БалигъыпIэ зэри-
увэу щригъэжьащ Налшык и 
«Спартак»-м и щIалэгъуалэ 
командэм. ИужькIэ Сочэ 
 къалэм и «Жемчужина»-м, 
Ставрополь и «Динамо»-м, 
Назрань и «Ангушт»-м, 
«Мэшыкъуэ-КМВ»-м, нэ-
гъуэщIхэми я щIыхьыр ихъу-
мащ. Псори зэхэту топджэгу 

губгъуэм Ашэмэз къихьащ 
150-м щIигъурэ. 

Футбол джэгуныр къигъэ-
на нэужь Шакъыр зэман 
кIэщIкIэ «Спартак-Налшы-
кым»-м и тренеру лэжьащ, 
иужькIэ абы и унафэм щIэ-
тащ Мейкъуапэ и «Дружба» 
командэр. 

Ди гуапэщ адыгэ щIалэм и 
мурадхэр къехъулIэну, и 
пщIэр лъагэу а къулыкъур 
ирихьэкIыну, зыпэрыува Iэ-
натIэм пэлъэщу, «Динамо 
Ставрополь»-р щытыкIэ гу-
гъум къришыжу ищхькIэ 
дэкIуэтеину. 

ХЬЭЩЫКЪУЕЙ  Олег.

Спорт

Ашэмэз «Динамо-Ставрополь»-м
  и тренер нэхъыщхьэщ

Урысей ФСБ-м и упра-
вленэу КъБР-м щыIэм, 
КъБР-м щыIэ МВД-м я лэ-
жьакIуэхэм къэлъыхъуэ-
ныгъэхэр ирагъэкIуэ кIыу 
къызэпаудащ илъэс 65-рэ 
зи ныбжь налшыкдэсым 
контрафакт тутынхэкIхэр 
щIыналъэм щигъэкIыным 
пыщIауэ зэрихьэ щIэп-
хъа джагъэр. 

ЦIЫХУХЪУМ и псэупIэр 
къыщащым къагъуэтри 
къытрахащ хабзэншагъэ-
кIэ иригъэкIыну зыхэта, 
федеральнэ маркэхэр зы-
темылъ, апхуэдэуи экспер-
тизэм къызэригъэлъэ-
гъуамкIэ, акциз нэпцIхэр 
зытегъэпщIа тутын пачкэ 
мини 10-м щIигъу. 

Шэч зыхуащIым теухуа 
уголовнэ Iуэху къаIэтащ. Ар 
илъэси 6-кIэ ягъэтIысынкIэ 
мэхъу.

Илъэси 6-кIэ
ягъэтIысынкIэ

мэхъу

Адлер къалэм и «ЩIалэгъуэ» комплексым 
иджыблагъэ щекIуэкIащ спорт Iэмэпсымэ зэ -         
х уэ мыдэхэр жыжьэ дзыным хуэунэтIауэ Лунев Ана-
толий и фэеплъу къызэрагъэпэща урысейпсо щIы-
махуэ зэхьэзэхуэр. Абы кърихьэлIащ къэралым и 
щIыналъэхэм щыщу дискыр, бжыр, гъущI гъэжа 
 хъурей хьэлъэр жыжьэ дзын спортым хэту 160-м 
щIигъу.

ЗИ НЫБЖЬЫР илъэс 20 иримыкъуахэм я деж дискыр 
дзынымкIэ ирагъэкIуэкIа зэхьэзэхуэм Къэбэрдей- 
Балъкъэрым и гъэсэн Уэзрокъуэ Роман ещанэ увыпIэр 
къыщихьащ - (метр 47,91-рэ). Ди щIалэм япэ ищащ 
Мэзкуу къалэмрэ Ставрополь краймрэ я спортсмен-
хэр. Роман и ныбжьыр илъэс 17-щ зэрыхъур.

ИпэIуэкIэ балигъхэм ирагъэкIуэкIа апхуэдэ зэпеуэм 
япэ увыпIэр щиубыдащ прохладнэдэс Добренький 
Александр. Абы и дискыр метр 56,86-кIэ идзащ. 

Бжы зыдзхэм я деж спортым дунейпсо классымкIэ и 
мастер Орлов Николай етIуанэ увыпIэр къихьащ. Ди 
щIалэм и спорт Iэмэпсымэр игъэлъэтащ метр 65,83-
кIэ.

НАУРЫЗЫКЪУЭ Ислъам.

Ленинград областым хыхьэ Выборг къалэм иджыбла-
гъэ щекIуэкIащ зауэ самбэмкIэ клубхэм я дунейпсо чем-
пионатрэ пашэныгъэр къэхьыным хуэунэтIа зэхьэзэхуэрэ. 
Абы хэтащ къэралым и щIыналъэхэм ящыщу пщIымрэ ха-
мэ къэрал зыбжанэмрэ къикIа спортсменхэр, псори 
зэхэту цIыху 700-м нэблагъэ. Командэ 20-р зэпеуащ зауэ 
самбэм и лIэужьыгъуиплIымкIэ.

УДЭЗЫХЬЭХЫУ екIуэкIа зэхьэзэхуэхэм къарикIуахэр зэха-
лъхьэжа нэужь япэ увыпIэр хуагъэфэщащ Санкт-Петербург 
къалэм и «Octopus» спорт клубым, етIуанэ хъуащ Ленинград 
областым и Выборг щIыналъэм и командэр, ещанэ увыпIэр 
яубыдащ Къэбэрдей-Балъкъэрым щыщ Аруан къуажэм и 
«Мысостей» клубым и гъэсэнхэм.

Гуп зэпеуэхэм нэмыщI, щхьэзакъуэ зэхьэзэхуэхэми ди щIа-
лэхэр къыщыхэжаныкIащ икIи я хьэлъагъ елъытауэ зыпе-
уахэм я деж япэ увыпIэр къыщахьащ Хьэмащэ Айдамыр, 
Къардэнхэ Азэмэтрэ Хьэсэнрэ, Къызэрысхэ Къантемыррэ 
Темырланрэ. 

ЩIалэхэм я тренерыр Къардэн Сосрыкъуэщ.

ХЬЭЩОКЪУЭ Анзор.

Аруан жылэм
и щIалэфIхэр

Псоми  щыщу  зырыз

Къэбэрдей-Балъкъэрым Спортым-
кIэ и министерствэм и пресс-Iуэху-
щIапIэм къызэритамкIэ, Краснодар 
крайм спорт лIэужьыгъуитхуу зэхэт 
зэхьэзэхуэм (пятиборье) пашэныгъэр 
къыщыхьыным хуэунэтIа зэIущIэ 
зэIуха иджыблагъэ екIуэкIащ. Фехто-
ваниемкIэ, псы есынымкIэ, къызэ-

дэжэнымкIэ, нэщэнэ еуэнымкIэ абы 
щызэпеуащ щIалэрэ хъыджэбзу 
 200-м щIигъу.

ЗЭХЬЭЗЭХУЭХЭМ кърикIуахэр зэ-
халъ хьэжа нэужь, Къэбэрдей-Балъкъэ-
рым и спортсмен Къубей Сабыр дыщэ 
медалыр къыхуагъэфэщащ. ЕтIуанэ 

увыпIэр абы щиубыдащ Трещев Все-
волод. 

Спорт лIэужьыгъуищымкIэ ирагъэ-
кIуэ кIа зэпеуэм ещанэ щыхъуащ КIуж 
Малик.

Иджырей зэхьэзэхуэм къыщыхэ-
жаныкIахэр хэтынущ Урысейм пашэны-
гъэр къыщыхьыным теухуауэ мазаем и 
25 - 29-хэм Челябинск къалэм щызэ-
хэтыну зэпеуэм. 

АЛЫДЖЫКЪУЭ Руслан.

Жыджэру зыкъагъэлъагъуэ

« Д е м о г р а ф и е » 
лъэпкъ пэхуэщIэр рес-
публикэм жыджэру що-
лажьэ икIи абы и фIы-
гъэкIэ иужьрей илъэси-
тхум Бахъсэн щIына-
лъэм сабий саду 5 
къыщызэIуахащ, псори 
зэхэту гъуэлъыпIэ 250-
рэ щIэхуэу. Абыхэм 
яхэтщ Ислъэмей, Хьэ-
тIохъущыкъуей Ищхъэ-
рэ, Зеикъуэ, Куба жы-
лэхэр.

ИДЖЫРЕЙ зэманым 
къигъэув мардэхэм къи-
тIасэу яухуэ сабий садхэр 
зыхуэныкъуэ щыIэкъым. 
ЦIыкIухэр щыджэгуну 
пэшхэр, дохутырхэр щы-
лэжьэнухэр, шхапIэхэр, 
спортзалхэр Iэхуитлъэ-
хуитщ, зыхуей-зыхуэфI-
хэмкIэ зэпэщщ. 

Сабийхэм я шына-
гъуэншагъэр къызэра-
гъэпэщу видеокамерэхэр 
дэнэкIи щыпадзащ, ма-
фIэс къэхъумэ, абы 
зэрыпэщIэтыну Iэмэпсы-
мэхэмрэ оборудованэ-
хэмрэ щыIэщ. 

«Демографие» лъэпкъ 
пэхуэщIэр Урысей Феде-
рацэм и Президент Пу-
тин Владимир и жэрдэм-
кIэ 2019 гъэм щегъэжьа-
уэ къэралым щолажьэ.

ТЭМОКЪУЭ  Алыдж.


